
༄༅།  །བདོ་ཀྱི་གནའ་རབས་རྩོམ་རགི་ག་ིབསླབ་གཞ་ིཐོག་མ《གངས་

ལྗོངས་མཁས་དབང་རམི་བྱོན་གྱི་རྩོམ་ཡགི་གསརེ་གྱི་སྦྲམ་བུ》

བསྒྲིགས་ཚུལ་དང་དའེ་ིརནི་ཐང་སྐོར་གླེང་བ།

—— དགེ་རྒན་ཆེན་མོ་བློ་བཟང་ཆོས་གྲགས་ལ་བཅར་འདྲི་ཞུས་པ། 

བཀྲ་ཤིས་དབང་ཕྱུག 

ནང་དོན་གནད་བསྡུས།  འདིར་བོད་ཀྱི་རྩོམ་རིག་ལོ་རྒྱུས་ཐོག་གཞི་རྒྱ་ཆེ་བའི་ལེགས་རྩོམ་ཕྱོགས་བསྒྲིགས་དང་པོ《གངས་ལྗོངས་མཁས་

དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》ཞེས་པའི་བོད་ཀྱི་གནའ་རབས་རྩོམ་རིག་གི་བསླབ་གཞི་ཐོག་མ་འདི་ཉིད་རྩོམ་སྒྲིག་གནང་

མཁན་དགེ་རྒན་ཆེན་མོ་བློ་བཟང་ཆོས་གྲགས་ལ་བཅར་འདྲི་ཞུས་པའི་ནང་དོན་ལྟར།  བསླབ་གཞི་འདི་ཉིད་སྒྲིག་འགྲེལ་བྱས་པའི་ཡུལ་

དུས་ཁོར་ཡུག་གི་གནས་བབ་དང་།  རྩོམ་སྒྲིག་གི་རྒྱུ་རྐྱེན།  ཐོག་མའི་ཀུན་སློང་།  རྩོམ་སྒྲིག་གི་དམིགས་ཡུལ་སོགས་གསལ་པོར་བཀོད་ཡོད་

ཅིང་།  ཁྱད་པར་དུ་འདི་ཉིད་སྒྲིག་སྐབས་ཀྱི་ལས་རིམ་སྟེ་རྒྱུ་ཆ་བསྡུ་རུབ་དང་།  ལེགས་རྩོམ་འདེམ་སྒྲིག  སྒྲིག་རིམ་གྱི་རིགས་ལམ།  གསུང་

རྩོམ་གྱི་ཁྱད་ཆསོ།  ཡིག་ཆའི་ཁུངས།  དཔེ་བལྟ་ས།  གཙ་ོསྒྲིག་བྱེད་པའ་ིག་ོརིམ་ཁྲོད་དུ་དཀའ་ཁག་གང་དག་ལ་ཕྲད་པ་དང་།  དེ་དག་ཐག་

གཅདོ་བྱེད་པར་བྱེ་བྲག་ག་ིཐབས་ལམ་གང་དག་སྤྱད་ཚུལ་སོགས་རགས་ཙམ་བཀདོ་ཡདོ། 

གནད་ཚགི  བདོ་ཀྱི་གནའ་རབས་རྩོམ་རགི  《གངས་ལྗོངས་མཁས་དབང་རམི་བྱོན་གྱི་རྩོམ་ཡགི་གསརེ་གྱི་སྦྲམ་བུ》  རྒན་བློ་བཟང་ཆསོ་གྲགས། 

ཀྲུང་གའིོ་དཔེ་དེབ་དབྱེ་རྟགས།  I29                 ཡིག་ཚང་མཚནོ་བྱང་།  A             རྩོམ་གྱི་ག་ོརིམ་ཨང་སྒྲིག  2096-5788(2024)04-0204-15

རྩོམ་པ་པོ་ངོ་སྤྲོད།  བཀྲ་ཤསི་དབང་ཕྱུག  མཚ་ོསྔོན་མི་རགིས་སློབ་ཆནེ་བདོ་རིག་པའ་ིསློབ་གླིང་ག2ི023ལོའ་ིཀྲུང་གའིོ་གྲངས་ཉུང་མ་ིརགིས་

སྐད་ཡགི་རྩོམ་རགི་ཆདེ་ལས་ཀྱི་ཤསེ་རམས་ཞབི་འཇུག་སློབ་མ་ཡནི། 

བཅར་འདྲི་ཞུ་ཡུལ་མཚམས་སྦྱོར།  དགེ་རྒན་ཆེན་མོ་

བློ་བཟང་ཆོས་གྲགས་ནི1941ལོར་མཚོ་སྔོན་ཞིང་ཆེན་མཚོ་

ཤར་གྲོང་ཁྱེར་ཧུའུ་ཀྲུའུ་ཧོར་རིགས་རང་སྐྱོང་རྫོང་ཁོངས་

ཀྱི་ཆར་ཁ་གྲོང་ཚོར་འཁྲུངས།  1960ལོར་མཚོ་སྔོན་མི་

རིགས་སློབ་གྲྭ་ཆེན་མོའི་བོད་ཡིག་སྡེ་ཁག་ཏུ་སློབ་གཉེར་

གནང་ཞིང་།  1964ལོར་སྦྱངས་འབྲས་གཟེངས་སུ་ཐོན་

པ་དང་བཅས་སློབ་མཐར་ཕྱིན་རྗེས་སློབ་གྲྭ་དེ་གར་དགེ་

རྒན་གྱི་འགན་བཞེས།  སློབ་བུ་རྣམས་ལ་དཔེ་ཁྲིད་ཀྱི་ཞོར་

དུ་བཤེས་གཉེན་དམ་པ་དུ་མ་བསྟེན་ནས་བོད་ཀྱི་རིག་

གནས་སྤྱི་དང་སྒོས་སུ་ཚད་མ་རིག་པར་ཐོས་བསམ་གང་

ལེགས་གནང་།  སྔ་གཞུག་ཏུ་མཚོ་སྔོན་མི་རིགས་སློབ་ཆེན་

གྱི་དགེ་རྒན་ཆེན་མོ་དང་།  འབུམ་རམས་པའི་སློབ་སྟོན་

དགེ་རྒན།  ཀྲུང་དབྱང་མི་རིགས་སློབ་གྲྭ་ཆེན་མོའི་འབུམ་

རམས་པའི་སློབ་དཔོན་གྱི་ལས་འགན་ཟུར་བཞེས་གནང་

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

བའི་སློབ་དཔོན་ཆེན་མོ་བཅས་ཀྱི་འགན་བཞེས། 

ཁོང་གིས་མི་ལོ་ལྔ་བཅུ་ལྷག་གི་རིང་ལ་མི་རིགས་སོ་

སོའི་ཆེད་སྦྱོང་སློབ་མ་དང་།  དངོས་གཞི་སློབ་མ།  རབ་

འབྱམས་པ།  འབུམ་རམས་པ་བཅས་ལ་བོད་ཀྱི་གནའ་

རབས་རྩོམ་རིག་དང་།  རྩོམ་རིག་ལོ་རྒྱུས།  ཚད་མ་རིག་

པ།  བོད་རྒྱ་ཚད་མ་རིག་པ་དང་ཕྱི་ཚུལ་གཏན་ཚིགས་

རིག་པའི་ཞིབ་བསྡུར་ཞིབ་འཇུག   བོད་བརྒྱུད་ནང་

བསྟན་གྱི་མཚན་ཉིད་རིག་པ་དང་གཏན་ཚིགས་རིག་

པའི་བསམ་བློ་ཞིབ་འཇུག་སོགས་བསླབ་ཚན་གཙོ་བོ་ཁག་

དང་རིག་གཞུང་སྣ་མང་གི་འཆད་ཉན་ལེགས་པར་སྤེལ་

ཏེ་ཤེས་ལྡན་སློབ་བུ་མང་པོ་གསོ་སྐྱོང་མཛད།  ཁོང་གི་

སློབ་ཁྲིད་དང་རིག་གཞུང་ཞིབ་འཇུག་ཕྱོགས་ཀྱི་མཛད་

རྗེས་ལ་དམིགས་ཏེ།  1992ལོར་ཁོང་རྒྱལ་ཁབ་རིམ་པའི་

ཆེད་མཁས་པར་བདམས་ཤིང་རྒྱལ་སྲིད་སྤྱི་ཁྱབ་ཁང་གི་

དམིགས་བསལ་གསབ་ཕོགས་ལོངས་སུ་སྤྱོད་བཞིན་ཡོད། 

སློབ་དེབ་རྩོམ་སྒྲིག་གཙོས་མི་རིགས་སློབ་གསོའི་

རིག་ཚན་འཛུགས་སྐྱོང་དང་རིག་གཞུང་ཞིབ་འཇུག་གི་

ཆ་ནས།  རྒན་ལགས་ཀྱིས་གཙོ་འགན་བཞེས་ཤིང་རྒན་

བསོད་ནམས་རྩེ་མོ་དང་མཉམ་དུ་སློབ་ཁྲིད་ཀྱི་ལས་

འགན་ལྕི་མོའི་ཞོར་དུ་མདོ་དབུས་ཁམས་གསུམ་ལས་དཔེ་

རྙིང་གང་རྙེད་བཙལ་ཏེ་བོད་ཀྱི་རྩོམ་རིག་གི་བརྩམས་

ཆོས་རི་བོའི་གཏོས་དང་མཉམ་པ་ལས་རྩོམ་ཡིག་ལེགས་

གྲས་འདེམ་སྒྲིག་བྱས་ཐོག  དེ་ལས་མིང་བརྡ་གོ་དཀའ་

བ་རྣམས་ལ་འགྲེལ་བ་ཞིབ་མོ་མཛད་པར་པཎ་ཆེན་སྐུ་

ཕྲེང་བཅུ་པ་མཆོག་ནས་གདེང་འཇོག་ཚད་མཐོན་པོ་

གནང་བར་མ་ཟད།  སྐུ་དངོས་ཀྱིས《གངས་ལྗོངས་མཁས་

དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》(གཤམ་

ནས《རྩོམ་ཡིག་གསེར་གྱི་སྦྲམ་བུ》ཞེས་བཀོད་ཡོད)ཞེས་

པའི་དཔེ་ཆའི་མཚན་བྱང་ཕྱག་བྲིས་གནང་།  1989ལོའི་

ཟླ8པར་དེབ་དེ་སྟོད་ཆ་བར་ཆ་སྨད་ཆ་གསུམ་དུ་ཐེངས་

དང་པོར་པར་དུ་བཏབ་པས།  མཚོ་སྔོན་མི་རིགས་སློབ་

ཆེན་དང་།  ནུབ་བྱང་མི་རིགས་སློབ་ཆེན།  བོད་ལྗོངས་

མི་རིགས་སློབ་ཆེན།  ལྷོ་ནུབ་མི་རིགས་སློབ་ཆེན་སོགས་

རྒྱལ་ཡོངས་ཀྱི་མི་རིགས་སློབ་ཆེན་ཁག་ཏུ་བོད་ཀྱི་གནའ་

རབས་རྩོམ་རིག་གི་སློབ་དེབ་མེད་པའི་སྟོང་ཆ་བསྐངས་

ལ།  རྒྱལ་ཁབ་ཕྱི་ནང་གི་མཁས་པ་མང་པོས་དེབ་དེའི་

རིག་གཞུང་གི་རིན་ཐང་ལ་གདེང་འཇོག་ཚད་མཐོན་

པོ་གནང་དང་གནང་བཞིན་ཡོད།  དེབ་དེར1990ལོར་

ནུབ་བྱང་དང་ལྷོ་ནུབ་ལྗོངས་ཞིང་དགུའི་སློབ་གསོའི་

དཔེ་དེབ་ཀྱི་ཕུལ་བྱུང་བྱ་དགའ་ཨང་གཉིས་པ་ཐོབ་པ་

དང་།  1993ལོར“བོད་ཀྱི་གནའ་རབས་རྩོམ་རིག་སློབ་

ཁྲིད་ཀྱི་གསར་གཏོད་དང་ལག་ལེན”ཞེས་པའི་ཞིབ་འཇུག་

ལས་གཞིར་རྒྱལ་ཡོངས་མཐོ་རིམ་སློབ་ཆེན་གྱི་སློབ་ཁྲིད་

གྲུབ་འབྲས་ཕུལ་བྱུང་བྱ་དགའ་ཨང་དང་པོ་ཐོབ།  འདི་

ནི་བོད་ཀྱི་རྩོམ་རིག་འཕེལ་རྒྱས་ཀྱི་ལོ་རྒྱུས་ལ་མཚོན་ན་

གཟེངས་སུ་མཐོ་བའི་ལམ་རྟགས་རྡོ་རིང་ལྟ་བུར་བགྲང་

བཞིན་ཡོད་དེ།  “བོད་ཀྱི་རྩོམ་རིག་ལོ་རྒྱུས་ཐོག་གཞི་རྒྱ་

ཆེ་བའི་བརྩམས་ཆོས་ཕྱོགས་བསྒྲིགས་འདི་ལྟ་བུ་ནི་ཐེངས་

དང་པོ་ཡིན་པས།  དཔེ་དེབ་འདི་ལྟ་ཀློག་བརྒྱུད་བོད་ཀྱི་

དུས་རབས་རིམ་བྱུང་གི་རྩོམ་རིག་ལ་རྒྱུས་མངའ་རགས་

ཙམ་ཡོང་བས་མི་ཚད་བོད་ཀྱི་རྩོམ་རིག་བྱུང་འཕེལ་གྱི་

བརྒྱུད་རིམ་ལའང་ཤེས་རྟོགས་ངེས་ཅན་ཞིག་ཡོང་བ་

དང་།  ཞིབ་འཇུག་བྱེད་མཁན་ཚོར་ཡང་སྤྱིར་ན་དཔྱད་

གཞི་གང་མཁོ་དེ་སྟོན་ལྟ་བུའི་རིན་ཐང་གཞལ་དུ་མེད་

པས།  བོད་ཀྱི་རྩོམ་རིག་ལ་སྦྱངས་པ་དང་ཞིབ་འཇུག་བྱ་

མཁན་གྱི་ངོས་ནས་གླེང་ན་ངེས་ཀློག་གི་དཔེ་དེབ་ཅིག་

ཡིན།”  ཞེས་རྒྱལ་ཡོངས་ཀྱི་དགེ་རྒན་ཆེན་མོ23གྱིས་ཆེད་

ལས་སོ་སོའི་སློབ་ཆེན་སློབ་མའི་ངེས་བཀླག་དཔེ་ཐོར་

ཚད་མཐོན་པོའི་བསྔགས་བརྗོད་དང་བཅས་འོས་སྦྱོར་

གནང་ཡོད། 

1998ལོར《ཚད་མ་རིག་པའི་སྤྱི་དོན》མཛད་པ་

དེས་རྒྱལ་ཡོངས་མི་རིགས་སློབ་ཆེན་ཁག་ཏུ་ཚད་མ་རིག་

པའི་སློབ་དེབ་མེད་པའི་ལོ་རྒྱུས་མཇུག་རྫོགས་པར་བྱས་

ཡོད་དེ།  དེབ་འདི་ལ་མཚོ་སྔོན་ཞིང་ཆེན་གྱི་བོད་ཡིག་

སློབ་དེབ་ཕུལ་བྱུང་བྱ་དགའ་ཨང་གཉིས་པ་ཐོབ།  གཞན་

ཡང2005ལོར《བོད་བརྒྱུད་ཚད་མ་རིག་པ་སྤྱི་བཤད》

(རྒྱ་ཡིག)ཅེས་པ་པར་དུ་བསྐྲུན་པར2007ལོར་རྒྱལ་ཁབ་

གསར་འགྱུར་པར་སྐྲུན་སྤྱི་ཁྱབ་ཧྲུའུ་ཡི“བརྒྱ་ཐམ་པ་

གསུམ”གྱི་གསར་རྩོམ་པར་སྐྲུན་ལས་གྲྭའི་དཔང་རྟགས་

ཐོབ།  2014ལོར《བྱང་ཆུབ་ལམ་རིམ་ཆེན་མོ》རྒྱ་ཡིག་ཏུ་

བསྒྱུར།  རིག་གཞུང་ཞིབ་འཇུག་གི་སྐོར་ལ་བོད་རྒྱ་ཡིག་

རིགས་གཉིས་ཀྱི་ལམ་ནས་རྒྱལ་ནང་གི་རིག་གཞུང་དུས་

དབེ་གྲགས་ཅན་ཁག་ཏུ་དཔྱད་རྩོམ40ལྷག་སྤེལ་བར་འགའ་

ཞིག་ལ་ཞིང་ཆེན་རིམ་པའི་བྱ་དགའ་ཨང་དང་པོ་ཐོབ་པ་

དང་རྒྱལ་ནང་གི་དུས་དེབ་མང་པོའི་སྟེང་བསྐྱར་དཔར་

རམ་བརྒྱུད་འགོད་བྱས་ཏེ།  རྒྱལ་ཡོངས་རིག་གཞུང་ཞིབ་

འཇུག་གི་སྡེ་ནས་ཚད་མཐོ་བའི་གདངེ་འཇགོ་དང་བསྔགས་

བརྗོད་ཀྱི་མ་ེཏོག་ཡང་ནས་ཡང་དུ་གཏོར་བཞནི་ཡདོ། 

བཀྲ་ཤིས་དབང་ཕྱུག  རྒན་ལགས་སྐུ་གཟུགས་བདེ་

མོ་ཡིན་ནམ།  ཁྱེད་ཀྱིས་དགུང་ལོ་མཐོ་ཡང་སྐུ་ངལ་ལ་

མ་འཛེམས་པར་བཅར་འདྲི་འདི་དང་ལེན་གནང་བར་

ཐུགས་རྗེ་ཆེ་ཞུ།  རྒན་ལགས་ཀྱི་སློབ་ཁྲིད་དང་རིག་གཞུང་

ཞིབ་འཇུག་གི་ཁྱབ་ཁོངས་རྒྱ་ཆེ་ཞིང་གཏིང་ཟབ་ལ།  སྒོས་

སུ་བོད་བརྒྱུད་ནང་བསྟན་རིག་པ་དང་།  ཚད་མ་རིག་

པའི་གཞུང་ལ་ཞིབ་འཇུག་དང་ལོ་ཙཱ་གནང་བའི་གྲུབ་

འབྲས་ནི་ཁྱད་དུ་འཕགས་པ་ཞིག་རེད།  འདིར་དེ་དག་རེ་

ཞིག་བཏང་སྙོམས་སུ་བཞག་སྟེ་གཙོ་བོ《རྩོམ་ཡིག་གསེར་

གྱི་སྦྲམ་བུ》དང་འབྲེལ་ཏེ་བོད་ཀྱི་གནའ་རབས་རྩོམ་རིག་

གི་སྐོར་ལ་ཆེད་དུ་བཅར་འདྲི་ཞུ་རུ་ཡོང་བ་ཡིན་ན།  ཐོག་

མར་ཁྱེད་ཀྱིས་རང་གི་མི་ཚེའི་ལོ་རྒྱུས་ཁྲོད་ཆུང་དུས་སློབ་

གྲྭར་འགྲིམས་པ་ནས་ལས་ཞུགས་བར་གྱི་གནས་ཚུལ་

རགས་ཙམ་ངོ་སྤྲོད་གནང་རོགས་ཞུ། 

རྒན་བློ་བཟང་ཆོས་གྲགས།  ང་རང་མཚོ་སྔོན་ཞིང་

ཆེན་ཧུའུ་ཀྲུའུ་ཧོར་རིགས་རང་སྐྱོང་རྫོང་ཆར་ཁ་གྲོང་ཚོར་

སྐྱེས་པ་ཡིན།  སློབ་ཆུང་དང་མཐོ་འབྲིང་རིམ་པ་ནི་རྒྱའི་

སློབ་གྲྭར་འགྲིམས་ཏེ་རྒྱ་ཡིག་ཁོ་ནའི་ལམ་ནས་རིག་གནས་

ལ་སྦྱངས་པ་བྱས་པས་དེ་དུས་ངས་བོད་སྐད་དང་བོད་

ཡིག་མི་ཤེས།  མཐོ་འབྲིང་གི་སྐབས་སུ་མཚོ་སྔོན་མི་རིགས་

སློབ་གླིང་གི་གྲ་སྒྲིག་ཚན་ཁག་ཏུ་ཀ་ཁའི་ཀློག་གི་རིམ་པ་

ནས་མགོ་བརྩམས་ཏེ་བོད་སྐད་ཡིག་སློབ་སྦྱོང་བྱས་པ་

ཡིན།  ངས་བོད་རིགས་ཤིག་ཡིན་ཕྱིན་བོད་སྐད་དང་བོད་

ཡིག་མི་ཤེས་པ་ནི་ངོ་ཚ་དགོས་པ་ཞིག་རེད་བསམས་ཏེ་

བོད་ཡིག་སྦྱངས་པ་ཡིན།  མཚོ་སྔོན་མི་རིགས་སློབ་གླིང་

གི་གྲ་སྒྲིག་ཚན་ཁག་ཏུ་བོད་ཡིག་སློབ་སྦྱོང་བྱེད་པའི་དུས་

ཚོད་ནི་གཟའ་འཁོར་གཅིག་རེར་དུས་ཚོད་གཉིས་ཙམ་

ལས་མེད།  དེ་ནས་རིམ་པར་མཚོ་སྔོན་མི་རིགས་སློབ་གླིང་

གི་བོད་རིག་པའི་སྡེ་ཁག་ལ་ཞུགས་པ་དང་།  བོད་རིག་

པའི་སྡེ་ཁག་ཏུ་གཙོ་བོ་བླ་མ་བདེ་གཤེགས་ཚང་སྐྱབས་རྗེ་

ཤར་གདོང་བློ་བཟང་བཤད་སྒྲུབ་རྒྱ་མཚོ་མཆོག་དགེ་བའི་

བཤེས་གཉེན་དུ་བསྟེན་ནས་བོད་ཀྱི་གནའ་རབས་རྩོམ་

རིག་སོགས་དཔེ་ཁྲིད་གང་མང་ལ་གསན་རྒྱུའི་སྐལ་བ་

བཟང་པོ་མངོན་དུ་ཤར།  བོད་རིག་པའི་སྡེ་ཁག་གི་སློབ་

མ་ཕལ་མོ་ཆེའི་བོད་ཡིག་གི་ཆུ་ཚད་ཅུང་མཐོ་བ་རེད།  ང་

ལ་མཚོན་ན་བོད་སྐད་ཡིག་སྦྱངས་པ་བྱས་པའི་ཡུན་ནི་

ལོ་ངོ་གཉིས་ནས་གསུམ་ཙམ་ལས་མེད་པ་དང་རང་ཉིད་

ཀྱི་བོད་སྐད་ཡིག་གི་ཆུ་ཚད་ཅུང་ཞན་སྟབས་དཔེ་ཁྲིད་

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

མང་པོར་གོ་བ་ཞིབ་གསལ་ལེན་མ་ཐུབ།  སྐབས་དེ་དུས་

ཆེད་ལས་ཀྱི་མིང་ལ་བོད་ཀྱི་སྐད་ཡིག་རྩོམ་རིག་ཟེར་ཡང་

བསླབ་གཞི་མང་ཆེ་བ་ནི།  རྒྱའི་གནའ་རྩོམ་དང་།  དེང་

རབས་རྒྱ་ཡིག  རྩོམ་འབྲིའི་གཞུང་ལུགས།  རྩོམ་རིག་

གནད་བསྡུས།  སྐད་བརྡ་རིག་པ་སྤྱི་བཤད་ལྟ་བུ་སོགས་

རྒྱ་ཡིག་གི་སློབ་དེབ་ཡིན་ལ།  དེ་དག་ཚང་མ་རྒྱ་སྐད་ཀྱི་

ལམ་ནས་སློབ་ཁྲིད་བྱས་པའི་རྐྱེན་གྱིས་གོ་བ་ལེན་མི་ཐུབ་

པའམ་ཡང་ན་སློབ་སྦྱོང་གི་རྗེས་སུ་ལུས་པའི་དཀའ་ངལ་

ལ་མ་ཕྲད།  བོད་ཡིག་གི་དཔེ་ཁྲིད་ཀྱི་ཕྱོགས་ལ་བོད་ཀྱི་

གནའ་རབས་རྩོམ་རིག་དང་།  བོད་ཀྱི་དེང་རབས་རྩོམ་

རིག  རྒྱ་བོད་ལོ་ཙཱ།  བོད་ཀྱི་བརྡ་སྤྲོད་བཅས་སྣ་ཁ་མི་འདྲ་

བ་བཞིའི་དཔེ་ཁྲིད་ཡོད།  དེ་ལྟར་ལོ་བཞིའི་དུས་ཚོད་ནང་

དུ་དེ་དག་ལ་སློབ་སྦྱོང་བྱས་ནས་སློབ་མཐར་ཕྱིན་རྗེས་

ཕྱིར་མཚོ་སྔོན་མི་རིགས་སློབ་ཆེན་དུ་ལས་བགོས་བྱས་པ་

རེད།  གནས་ཚུལ་མདོར་བསྡུས་ཙམ་དེ་འདྲ་རེད། 

བཀྲ་ཤིས་དབང་ཕྱུག  1989ལོར《རྩོམ་ཡིག་གསེར་

གྱི་སྦྲམ་བུ》ཞེས་པའི་སློབ་དེབ་འདི་དཔེ་སྐྲུན་བྱས་པ་དེས་

རྒྱལ་ཡོངས་ཀྱི་མི་རིགས་མཐོ་རིམ་སློབ་གྲྭར་བོད་ཀྱི་སྐད་

ཡིག་རྩོམ་རིག་ཆེད་ལས་ལ་སློབ་དེབ་མེད་པའི་སྟོང་ཆ་

བསྐངས་ཤིང་།  བོད་ཀྱི་དུས་རབས་རིམ་བྱུང་གི“གསུང་

རྩོམ་གཅེས་བསྒྲིགས”ཀྱི་བསླབ་གཞི་ཐོག་མར་གྱུར།  མཚོ་

སྔོན་མི་རིགས་དཔེ་སྐྲུན་ཁང་གིས་ཀྱང་དཔེ་དེབ་འདི་

ཉིད་བོད་ཀྱི་རྩོམ་རིག་འཕེལ་རྒྱས་ཁྲོད་དཔེ་སྐྲུན་བྱས་པའི་

རྩོམ་རིག་བརྩམས་ཆོས་ཕྱོགས་བསྒྲིགས་ཐོག་མ་དེ་ཡིན་

ཚུལ་འོས་སྦྱོར་ཞུས་ཡོད་པ་རེད།  འདིས་སླད་ཕྱིན་ལོ་བཅུ་

ཕྲག་ཁ་ཤས་ཀྱི་རིང་བོད་ཀྱི་རྩོམ་རིག་སློབ་དེབ་དབྱར་

མཚོ་རྒྱས་པ་ལྟར་འཕེལ་བར་རྨང་གཞི་ལེགས་པར་བཏིང་

ཡོད་པས།  དེང་རབས་བོད་སྐད་ཡིག་གི་རྩོམ་རིག་འཕེལ་

རྒྱས་ཀྱི་ལོ་རྒྱུས་ལ་མཚོན་ན《རྩོམ་ཡིག་གསེར་གྱི་སྦྲམ་བུ》 

ན་ིགཟེངས་སུ་མཐོ་བའི་ལམ་རྟགས་རྡོ་རིང་ལྟ་བུར་བགྲང་

བཞིན་འདུག  རྒན་ལགས་ཀྱིས་བསྟན་བཅོས་འདི་ཉིད་

སྒྲིག་འགྲེལ་བྱས་པའི་ཡུལ་དུས་ཁོར་ཡུག་གི་གནས་བབ་

དང་།  རྩོམ་སྒྲིག་བྱེད་དགོས་པའི་རྒྱུ་རྐྱེན།  ཐོག་མའི་ཀུན་

སློང་།  རྩོམ་སྒྲིག་ག་ིདམགིས་ཡུལ་སོགས་གསུང་རགོས།

རྒན་བློ་བཟང་ཆོས་གྲགས།  ཐོག་མར་དེབ་འདི་སྒྲིག་

འགྲེལ་བྱས་པའི་ཡུལ་དུས་ཁོར་ཡུག་གི་གནས་བབ་ནི། 

རང་རེའི་སྔོན་བྱོན་མཁས་པ་རྣམས་ཀྱིས་རང་རིགས་

ཀྱི་འཕེལ་རྒྱས་དང་རྒྱལ་ཁབ་ཀྱི་སྟོབས་འབྱོར་ཕུན་སུམ་

ཚོགས་པ་བསྐྲུན་པ་ལ་མཛད་རྗེས་རྨད་དུ་བྱུང་བ་བཞག་

ཡོད་ལ།  ལྷག་པར་དུ་སྔོན་བྱུང་ལོ་རྒྱུས་ཀྱི་ཆུ་རྒྱུན་རིང་

མོའི་ཁྲོད་དུ།  མི་རིགས་རང་གི་རིག་གནས་གོང་ནས་གོང་

དུ་སྤེལ་བ་ལ་ལེགས་སྐྱེས་གྱ་ནོམ་པ་ཕུལ་ཡོད་ཅིང་།  སྒོས་

སུ་དུས་སྐབས་མི་འདྲ་བའི་སྤྱི་ཚོགས་ཀྱི་འཚོ་བ་དང་མི་

རིགས་ཀྱི་ཁྱད་ཆོས་མངོན་པར་མཚོན་པའི་མཁས་དབང་

རྣམས་ཀྱི་པིར་རྩེ་ལས་ཐོན་པའི་རྩོམ་གྱི་རིག་པ་འདིའི་

ཐད་ནས་མི་རིགས་གཞན་དང་གཞན་ལ་འགྲམ་ཆུ་ལྡང་

མི་དགོས་པར་ཕུན་སུམ་ཚོགས་ཤིང་གྱ་ནོམ་པ་ཡོད་ན་

ཡང་ལོ་རྒྱུས་ཀྱི་བཀག་རྒྱ་དང་རང་བྱུང་གི་འགལ་རྐྱེན་

མང་པོའི་དབང་གིས།  ཕུལ་དུ་བྱུང་བའི་བརྩམས་ཆོས་

དེ་དག་འགྲེམ་སྤེལ་རྒྱ་ཆེར་བྱེད་པ་ལ་བགེགས་ཆེ་ཞིང་

བར་ཆད་མང་།  ཁྱད་པར་དུ་ལོ་བཅུའི་ནང་ཟིང་སོགས་

གོད་ཆགས་ལན་དུ་མར་བྱུང་བའི་དབང་གིས་བློ་གསལ་

གཞོན་ནུ་དག་གིས་སྦྱོང་འདོད་ཀྱང་ལག་ལ་འོང་དཀའ་

བར་གྱུར།  སྐབས་དེའི་སྤྱི་ཚོགས་སུ་ཐོས་བསམ་གྱི་བློ་མིག་

ཕྲ་ཞིང་ཕྱོགས་ཞེན་གུ་དོག་གི་བྱིས་བློ་ཅན་འགས་བོད་མི་

རིགས་ལ་རྩོམ་པའི་རིག་པ་མེད་ཅེས་དང་།  འགའ་ཞིག་

གིས་བོད་མི་རིགས་ཀྱི་རྩོམ་རིག་ནི《ས་སྐྱ་ལེགས་བཤད》

དང་།  《མ་ིར་ོརྩེ་སྒྲུང》སོགས་བརྩམས་ཆསོ་འགའ་ཞགི་ལས་

མཚོ་སྔོན་སྤྱི་ཚོགས་ཚན་རིག   2024ལོའི་དེབ་བཞི་པ།

བགྲང་རྒྱུ་མདེ་ཅསེ་དམའ་འབབེས་ཀྱི་ཚགི་མདའ་ཡང་ཡང་

འཕནེ་པ་སོགས་ན་ིཧ་ཅང་མ་ིརགིས་པའི་གནས་སོ།  །

སྔོན་ཆད་རྒྱལ་ནང་དུ་མི་རིགས་སློབ་གྲྭ་ཆེན་མོ་

ཉུང་ཤས་ཤིག་མ་གཏོགས་མེད་ལ།  མི་རིགས་སློབ་གྲྭ་ཆེན་

མོ་གང་ཡིན་ནའང་བོད་སྐད་ཡིག་གི་གནའ་རབས་རྩོམ་

རིག་གི་བསླབ་གཞི་གཅིག་གྱུར་ཅིག་མེད་པས།  ལོ་ཞིག་

ལ་ཀྲུང་དབྱང་མི་རིགས་སློབ་གླིང་དང་།  ནུབ་བྱང་མི་

རིགས་སློབ་གླིང་།  ལྷོ་ནུབ་མི་རིགས་སློབ་གླིང་།  མཚོ་སྔོན་

མི་རིགས་སློབ་གླིང་།  བོད་ལྗོངས་སློབ་ཆེན་སོགས་ཀྱིས་

སི་ཁྲོན་ཁྲེང་ཏུའུ་རུ་ཚོགས་འདུ་ཞིག་མཉམ་དུ་བསྡུས་

པར་ང་རང་ཞུགས་པ་ཡིན།  དེར་གཙོ་བོ་མི་རིགས་སློབ་

གྲྭ་སོ་སོའི་བོད་ཡིག་སྡེ་ཁག་གི་བསླབ་གཞི་གཅིག་གྱུར་

བྱ་བའི་གྲོས་གཞི་བཏོན་ལ།  ལོ་བཞིའི་ནང་དུ་ང་ཚོས་

གཅིག་གྱུར་གྱིས་རྩོམ་རིག་གི་ཁྲིད་གཞི་དེབ་བཞི་བསྒྲིག་

རྒྱུ་སྟེ།  མཚོ་སྔོན་མི་རིགས་སློབ་གླིང་གིས་དེབ་དང་པོ་

དང་།  བོད་ལྗོངས་སློབ་ཆེན་དང་ལྷོ་ནུབ་མི་རིགས་སློབ་

གླིང་གིས་དེབ་གཉིས་པ་དང་གསུམ་པ།  ནུབ་བྱང་མི་

རིགས་སློབ་གླིང་གིས་དེབ་བཞི་པ།  དེ་ལྟར་དེབ་བཞི་

པོ་ལྕགས་པར་དུ་བཏབ་རྗེས་སློབ་གྲྭ་སོ་སོ་ནས་གཅིག་

གྱུར་གྱིས་བསླབ་གཞི་བྱས་ནས་འཁྲིད་རྒྱུ་གཏན་འབེབས་

བྱས།  འོན་ཀྱང་དེབ་དེ་དག་བསྒྲིགས་རྗེས་གནད་དོན་

ཞིག་བྱུང་བ་རེད།  དེ་ནི་ཁྲིད་གཞི་དེ་དག་བཀོལ་ནས་ལོ་

གཉིས་གསུམ་ཙམ་ཕྱིན་རྗེས་སློབ་མ་རྣམས་དེ་ཙམ་འཇུག་

སྤྲོ་བ་མ་བྱུང་།  རྒྱུ་མཚན་ནི་མི་རིགས་སློབ་གྲྭ་སོ་སོས་སློབ་

མ་བསྡུ་བའི་ཆུ་ཚད་མི་འདྲ་སྟེ།  ལྷོ་ནུབ་མི་རིགས་སློབ་

ཆེན་གྱིས་གཙོ་བོ་རྒྱ་ཡིག་གི་ཆུ་ཚད་ལ་བལྟས་ནས་སློབ་མ་

སྡུད་བཞིན་ཡོད་པ་དང་།  མཚོ་སྔོན་མི་རིགས་སློབ་ཆེན་

དང་ནུབ་བྱང་མི་རིགས་སློབ་ཆེན།  བོད་ལྗོངས་སློབ་ཆེན་

བཅས་ཀྱིས་སློབ་མའི་བོད་ཡིག་གི་ཆུ་ཚད་ལ་བལྟས་ནས་

སློབ་མ་སྡུད་བཞིན་ཡོད་པས།  སློབ་གྲྭ་རེ་རེའི་སློབ་མ་

རྣམས་ཀྱི་ཤེས་བྱའི་ཆུ་ཚད་ལ་བར་ཁྱད་ཆེན་པོ་ཡོད།  ང་

ཚོ་མཚོ་སྔོན་མི་རིགས་སློབ་གླིང་གི་སློབ་མ་མང་ཆེ་ཤོས་

ནི་བོད་རིགས་ཡིན་པར་མ་ཟད།  རྨ་ལྷོ་བོད་རིགས་རང་

སྐྱོང་ཁུལ་དང་མཚོ་ལྷོ་བོད་རིགས་རང་སྐྱོང་ཁུལ་སོགས་

ཀྱིས་མཚོན་པའི་རང་སྐྱོང་ཁུལ་སོ་སོ་ལས་ཆུང་དུས་

ནས་བོད་སྐད་བོད་ཡིག་སྦྱངས་ནས་ནར་སོན་པ་ཡིན་

ལ།  ལྷག་པར་དུ་མཚོ་ལྷོ་ཁུལ་མི་རིགས་དགེ་ཐོན་སློབ་གྲྭ་

དང་རྨ་ལྷོ་ཁུལ་མི་རིགས་དགེ་ཐོན་སློབ་གྲྭ་སོགས་ནས་

སློབ་མཐར་ཕྱིན་རྗེས་སློབ་གྲྭ་འདིར་བསྡུ་ལེན་བྱས་པའི་

སློབ་མ་ཡིན་པས་སློབ་མ་མང་ཆེ་ཤོས་ཀྱི་བོད་ཡིག་གི་

ཆུ་ཚད་ཅུང་མཐོ།  ལྷོ་ནུབ་མི་རིགས་སློབ་གླིང་དང་ཀྲུང་

དབྱང་མི་རིགས་སློབ་གླིང་སོགས་ཀྱིས་སློབ་མའི་རྒྱ་ཡིག་

གི་ཆུ་ཚད་གཙོ་བོར་བྱེད་པ་ལས་བོད་ཡིག་གི་ཆུ་ཚད་

ལྟོས་བཅས་སུ་ཞན་པ་སོགས་རྒྱུ་རྐྱེན་དེ་དག་གི་དབང་

གིས་གཅིག་གྱུར་གྱི་བསླབ་གཞི་དེ་མུ་མཐུད་དུ་སྤྱོད་མ་

ནུས།  སྐབས་དེར་ང་ནི་བོད་ཡིག་སྡེ་ཁག་གི་རྩོམ་རིག་

ཁྲིད་དཔྱོད་ཁང་གི་ཀྲུའུ་རེན་ཡིན་ལ།  དེབ་འདི་ལྟ་བུ་

ཞིག་བསྒྲིག་རྒྱུ་དེ་རང་ཉིད་ཀྱི་སྐབས་བབ་ཀྱི་འོས་འགན་

ཞིག་ལ་བརྩིས་ནས།  གནད་དོན་དེ་ཅི་ལྟར་ཐག་གཅོད་

བྱེད་དགོས་པ་སོགས་ལ་དགེ་རྒན་མང་པོའི་ཉམས་མྱོང་

ཕྱོགས་སྡོམ་བརྒྱུད་བསམ་བློ་མང་པོ་བཏང་མཐར།  མི་

རིགས་སློབ་གྲྭའི་སློབ་མ་དག་གི་བོད་སྐད་ཡིག་གི་ཤེས་

བྱའི་ཆུ་ཚད་དང་ཡོན་ཚད་ལ་དམིགས་ནས་དེབ་འདི་ལྟ་

བུ་ཞིག་བསྒྲིག་རྒྱུའི་ཐོག་མའི་ཀུན་སློང་ངམ་བསམ་པ་དེ་

ལྟར་སྐྱེས་པ་ཡིན།  དེ་ཡང་དེབ་འདི་ལྟ་བུ་ཞིག་ང་གཅིག་

པུས་ལས་སླ་མོའི་ངང་སྒྲིག་ཐུབ་པ་ཞིག་མ་རེད།  ངས་

སྐབས་དེར་བོད་རིག་པའི་སྡེ་ཁག་གི་དངོས་གཞི་འཛིན་

གྲྭར་བོད་ཀྱི་གནའ་རབས་རྩོམ་རིག་སོགས་སློབ་ཁྲིད་བྱེད་

བཞིན་ཡོད་ལ།  སྐབས་དེར་བསོད་ནམས་རྩེ་མོa(何峰)ནི་

ཞིབ་འཇུག་སློབ་མ་ཡིན་པར་མ་ཟད་དངོས་གཞིའི་སྐབས་

སུ་ངའི་སློབ་མ་ཡིན་པས།  ངེད་གཉིས་ཀྱིས་གྲོས་བྱས་ནས་

དེབ་འདི་འདྲ་ཞིག་བསྒྲིག་རྒྱུ་གཏན་ཁེལ་བྱས་པ་ཡིན། 

དེབ་འདི་ཉིད་རྩོམ་སྒྲིག་བྱེད་དགོས་པའི་རྒྱུ་རྐྱེན་

གཞན་ཞིག་ནི།  རང་གིས་སྔ་མོ་ནས་རྩོམ་རིག་ལོ་རྒྱུས་ཀྱི་

དེབ་ཅིག་འབྲི་འདོད་པ་ལ་དེའི་སྔོན་འགྲོའི་ཚུལ་དུ་བྲིས་

ཞེས་བཤད་ནའང་ཆོག  སྐབས་དེར་མཚོན་ན་རང་གི་བློ་

ངོར་འཐད་པའི་བོད་ཀྱི་རྩོམ་རིག་ལོ་རྒྱུས་སྤུས་ལེགས་

ཤིག་བྱུང་མེད་པ་དང་།  བོད་མི་རིགས་རང་གི་རྩོམ་རིག་

ལོ་རྒྱུས་ཤིག་འབྲི་དགོས་ན།  སྔོན་ཆད་ནས་ད་ལྟའི་བར་

གྱི་ལོ་རྒྱུས་ཀྱི་དུས་སྐབས་སོ་སོའི་ནང་རྩོམ་པ་པོ་ཅི་ཙམ་

བྱོན་པ་དང་།  རྩོམ་རིག་བརྩམས་ཆོས་ཅི་ཙམ་བཞུགས་

པ།  དུས་རབས་མི་འདྲ་བའི་ནང་གི་རྩོམ་རིག་གི་ཁྱད་

ཆོས།  བརྩམས་ཆོས་དེ་དག་དུས་ནམ་ཞིག་ལ་མཛད་པ་

སོགས་རྩོམ་རིག་གསར་རྩོམ་བྱེད་པའི་ལོ་རྒྱུས་རྒྱབ་ལྗོངས་

དང་རྩོམ་པ་པོའི་གནས་ཚུལ་རགས་ཙམ་ཤེས་དགོས་པ་

ནི་རྩོམ་རིག་ལོ་རྒྱུས་ཤིག་འབྲི་བའི་སྔོན་འགྲོ་རེད།  དེ་ལྟ་

བུའི་བོད་ཀྱི་རྩོམ་རིག་ལོ་རྒྱུས་ཤིག་འབྲི་དགོས་ན་ཐོག་

མར་བོད་ཀྱི་དུས་རབས་རིམ་བྱུང་གི་མཁས་པ་སོ་སོའི་

རྩོམ་རིག་བརྩམས་ཆོས་ཅི་ཡོད་ཕྱོགས་སྒྲིག་བྱ་རྒྱུ་དེ་གལ་

འགངས་ཤིན་ཏུ་ཆེ་བ་ཞིག་སྟེ།  དེ་ཕྱོགས་སྒྲིག་མ་བྱས་

པར་རྩོམ་རིག་ལོ་རྒྱུས་ཤིག་ཇི་ལྟར་འབྲི།  བརྩམས་ཆོས་

ཕྱོགས་བསྒྲིགས་མ་བྱུང་བའི་སྔོན་ལ་རྩོམ་རིག་ལོ་རྒྱུས་

ཤིག་འབྲི་ཐབས་ཡོད་པ་མ་རེད། 

མདོར་ན་གོང་གི་གནས་ཚུལ་འདི་དག་གཙོར་བྱས་ 

 

a 何峰，原青海民族大学校长，博士，教授，博士生导师，

享受国务院特殊津贴专家。主要研究方向为藏学、民族

学。

དེབ་འདི་སྒྲིག་པའི་དམིགས་ཡུལ་ནི།  རང་མི་རིགས་ཀྱི་

ཤུལ་བཞག་སྲོལ་རྒྱུན་རིག་གནས་སྔོག་འདོན་ཤུགས་ཆེན་

གྱིས་དར་སྤེལ་ལེགས་འཛིན་བྱེད་པ་དང་གཅིག  བོད་

རིགས་ཀྱི་རིག་གནས་ལ་ངོས་འཛིན་ཡང་དག་སྒོས་མི་

འགའ་ཞིག་གི་ཤེས་རྒྱ་ཅུང་ཆེར་བསྐྱེད་རྒྱུ་དང་གཉིས། 

བོད་ཀྱི་རྩོམ་རིག་ལ་དགའ་ཞེན་ཆེ་བའི་བློ་གསལ་གཞོན་

ནུ་རྣམས་ལ་ཕན་ཅུང་ཙམ་འདོགས་པ་དང་གསུམ་གྱི་རེ་

བའི་འདུན་མས་ཀུན་ནས་བསླངས་ཏེ།  བོད་ཀྱི་རྩོམ་རིག་

མཐའ་ཡས་པ་ཆུ་གཏེར་ཆེན་པོ་ལྟ་བུ་ལས་ཐིགས་པ་ཙམ་

ཞིག་བླངས་ནས་ཕྱོགས་གཅིག་ཏུ་བསྒྲིགས་པ་ཡིན། 

བཀྲ་ཤིས་དབང་ཕྱུག  རྒན་ལགས་ཀྱིས《རྩོམ་ཡིག་

གསེར་གྱི་སྦྲམ་བུ》འད་ིསྒྲིག་སྐབས་ཀྱི་ལས་རིམ་སྟེ།  རྒྱུ་ཆ་བསྡུ་

རུབ་དང་།  ལེགས་རྩོམ་འདེམ་སྒྲིག  སྒྲིག་པའི་རིགས་ལམ། 

གསུང་རྩོམ་དག་གི་ཁྱད་ཆོས།  ཡིག་ཆའི་ཁུངས།  དཔེ་

བལྟ་ས་སོགས་ངོ་སྤྲོད་གནང་རོགས། 

རྒན་བློ་བཟང་ཆོས་གྲགས།   དེབ་འདི་ཉིད་སྒྲིག་

སྐབས་རྒྱུ་ཆ་བསྡུ་རུབ་ནི་ཆེས་ཐོག་མའི་བྱ་རིམ་སྟེ ། 

རྒྱུ་ཆ་འདེམ་སྒྲིག་གི་གནད་དོན་ཐག་གཅོད་བྱ་རྒྱུ་ནི་ཧ་

ཅང་གནད་ཆེ་ཤོས་དེ་ཡིན།  བརྩམས་ཆོས་འདེམ་སྒྲིག་

བྱ་རྒྱུར་མཁོ་བའི་རྒྱུ་ཆ་དག་ངེས་པར་དུ་བོད་ཡིག་གི་

གནའ་དཔེ་རྙིང་པ་དག་ནས་འཚོལ་དགོས་ཤིང་།  བོད་

ཡིག་གི་གནའ་དཔེ་ཚང་མ་ཤིང་དཔར་སྣ་རིང་ཡིན་པས་

རྒྱུ་ཆ་དག་ཧ་ཅང་རྩ་ཆེ་བ་དང་།  དགོན་སྡེ་ཆེ་ཁག་གི་

གསུང་རབ་ཉར་ཚགས་ཁང་དང་སྤྲུལ་སྐུ་ཆེ་ཁག་གི་སྒར་

ཁ་ན་མ་གཏོགས་སྤྱིར་བཏང་གི་མི་སྒེར་གྱིས་ཉར་ཚགས་

བྱས་པའི་དཔེ་དེབ་ཧ་ཅང་དཀོན་པོ་རེད།  ང་ཚོས་དུས་

ཚོད་མང་པོ་དང་སེམས་ཤུགས་ཡོད་ཚད་མ་ཡིག་འཚོལ་

སྡུད་དང་གདམ་གསེས་བྱེད་པའི་ཐད་ལ་བཀོལ་ཅིང་ལོ་

གཉིས་ནས་གསུམ་གྱི་རིང་ལ་གཞི་རྩའི་ཆ་ནས་ལས་རིམ་

དེ་ལེགས་འགྲུབ་བྱུང་།  དེ་ཡང་འབྲེལ་ཡོད་ཀྱི་ལས་ཁུངས་

དང་བློ་ལྡན་མང་པོས་རམ་འདེགས་དང་རྒྱབ་སྐྱོར་གནང་

བ་ལ་རག་ལས་ཡོད་དེ།  སྔ་རྗེས་སུ་མཚོ་སྔོན་དང་བོད་

ལྗོངས།  ཀན་སུའུ་བཅས་ཞིང་ཆེན་གསུམ་དུ་སོང་ནས་

རྒྱུ་ཆ་བསྡུ་རུབ་བྱས།  ཨ་ལགས་གཡང་ཀྱཱའི་བཀའ་དྲིན་

ལས།  མདོ་སྨད་ཀྱི་དགོན་སྡེ་ཆེན་པོ་སྐུ་འབུམ་བྱམས་པ་

གླིང་གི་གསེར་ཏོག་དང་།  ཨ་ཀྱཱ།  ཆེ་ཤོས།  མི་ཉག་བཅས་

སྒར་བ་ཆེན་མོ་བཞིར་བཞུགས་པའི་མཁས་གྲུབ་རྣམས་ཀྱི་

གསུང་འབུམ་མང་ཆེ་བར་མཇལ་བ་དང་།  བོད་རང་སྐྱོང་

ལྗོངས་མི་རིགས་དོན་གཅོད་ཨུ་ཡོན་ལྷན་ཁང་དང་ལྗོངས་

ཏང་ཨུའི་འགོ་ཁྲིད་པས་རྒྱབ་སྐྱོར་མཛད་འོག་བོད་ལྗོངས་

ལོ་རྒྱུས་ཡིག་ཚང་ཆེན་མོ་དང་།  ཕོ་བྲང་ནོར་བུ་གླིང་

ག  རྩེ་པོ་ཏ་ལ།  འབྲས་སྤུངས་དགོན་པ།  སེ་ར་དགོན་

པ།  ས་སྐྱ་དགོན་པ་སོགས་ཀྱི་དཔེ་མཛོད་ལས་མཁོ་ངེས་

ཀྱི་རྩོམ་ཡིག་འདེམ་ཐུབ་པ་བྱུང་།  གཞན་ཡང་མཚོ་སྔོན་

མི་རིགས་སློབ་ཆེན་གྱི་དཔེ་མཛོད་ཁང་དང་།  བོད་ལྗོངས་

སྤྱི་ཚོགས་ཚན་རིག་ཁང་།  བླ་བྲང་བཀྲ་ཤིས་འཁྱིལ་སོགས་

ལས་ཁུངས་དང་དགོན་སྡེ་ཁག་ནས་ཀྱང་དགོས་ངེས་ཀྱི་

མ་ཡིག་ཐོབ།  ད་དུང་དངོས་གཞིའི་སྐབས་སུ་བདག་གི་

བཀའ་དྲིན་ཆེ་བའི་དགེ་རྒན་ཨ་ལགས་ཤར་གདོང་ཚང་

གིས་ང་ཚོར་དཔེ་ཁྲིད་བྱེད་སྐབས་བསྒྲིགས་པའི་སློབ་ཁྲིད་

ཟིན་བྲིས་སྣུམ་དཔར་ཅན་ཞིག་ཡོད་པ་དེ་ལས་ཀྱང་སྐོར་

ཞིག་བདམས་པ་ཡིན།  རྒྱུ་ཆ་བསྡུ་རུབ་དང་ཡིག་ཆའི་

ཁུངས་ཀྱང་གཙོ་བོ་དེ་དག་རེད། 

ཕྱོགས་སྒྲིག་བྱས་པའི་བརྩམས་ཆོས་དག་གི་ཁྱབ་

ཁོངས་ནི་ཡུལ་དུས་དང་།  བརྗོད་བྱ་རྗོད་བྱེད།  རྩོམ་

ལུས་དང་གྲུབ་མཐའ་སོགས་ཀྱི་ཆ་ནས་རིས་སུ་མ་ཆད་པ་

སྟེ།  ཡུལ་གྱི་དབང་དུ་རིས་སུ་མ་ཆད་པ་བོད་མདོ་དབུས་

ཁམས་གསུམ་གྱི་ཡུལ་སོ་སོའི་སྔོན་བྱོན་མཁས་པ་དག་གི་

གསུང་རྩོམ་དང་།  དུས་ཀྱི་དབང་དུ་ཕྱོགས་སུ་མ་ལྷུང་བ་

དུས་རབས7པར་གངས་ཅན་ཡི་གེའི་བྱེད་པོ་སློབ་དཔོན་

ཐོན་མིའི་སྐུ་དྲིན་ལས་ཡིག་ཐོག་ཏུ་བཀོད་ཡོད་པའི་རྩོམ་

རིག་བརྩམས་ཆོས་ནས་དུས་རབས20པའི་ལ་ོརབས80པའི་

བར་ཏེ་ཁྱོན་བསྡོམས་ལོ་ངོ1300ལྷག་ཙམ་རིང་གི་ཚབ་

མཚོན་རང་བཞིན་ལྡན་པའི་མཁས་པ73གྱི་རྩོམ་རིག་

བརྩམས་ཆོས་རྩེ་གྲ175བསྡུས་ཡོད།  བརྗོད་བྱའི་དོན་གྱི་

ཐད་ནས་རིས་སུ་མ་ཆད་པ་བོད་ཀྱི་གནའ་རབས་རྩོམ་

རིག་གི་བརྗོད་བྱ་ཆོས་ནོར་ཐར་བ་འདོད་དེ་ཕུན་ཚོགས་

སྡེ་བཞིའི་ཆ་མཐའ་དག  རྗོད་བྱེད་ཚིག་གི་སྒོ་ནས་ཕྱོགས་

སུ་མ་ལྷུང་བ་བཅད་ལྷུག་སྤེལ་མ་རྣམ་གསུམ།  རྩོམ་ལུས་

ཀྱི་ཆ་ནས་རིས་སུ་མ་ཆད་པ་རྣམ་ཐར་དང་རྟོགས་བརྗོད་

ལ་སོགས་ཀྱིས་མཚོན་པའི་བོད་དུ་དར་བའི་རྩོམ་ལུས་

མཐའ་དག  གྲུབ་མཐའི་སྒོ་ནས་ཕྱོགས་སུ་མ་ལྷུང་བ་ས་

དགེ་བཀའ་རྙིང་ལ་སོགས་པའི་གྲུབ་མཐའ་རིས་མེད་ཀྱི་

མཁས་པ་སྟེ།  མདོར་ན་ཕྱོགས་ཐམས་ཅད་ནས་རིས་སུ་མ་

ཆད་པའི་སྒོ་ནས་བསླབ་གཞི་འདི་ཉིད་ཕྱོགས་སྒྲིག་བྱས་

པས་ཡགི་ཆའི་ཁུངས་ཤིན་ཏུ་རྒྱ་ཆེ།  དེ་བས་གངོ་དུ་གླེངས་

ཟནི་པའ་ིརྒྱུ་ཆ་བསྡུ་རུབ་སྐབས་ཀྱི་ཡགི་ཆའ་ིཁུངས་ད་ེདག་

ལས།  རྩོམ་རིག་གི་རིན་ཐང་ལྡན་པའི་སྐོར་ཚུར་བདམས་

ནས་ཤིན་ཏུ་ཞིབ་ཆ་ཐོན་པའི་སྒོ་ནས་རེ་རེ་ལག་བྲིས་ཀྱིས་

བཤུས་འབྲི་བྱས་ཤིང་།  ལག་བྲིས་བྱས་ནས་བསྡུ་སྒྲིག་བྱས་

པའི་དེབ(སྟོད་ཆ།  བར་ཆ།  སྨད་ཆ)འདིའི་མ་ཡིག་གི་

མཐུག་ཚད་ལ་ད་ལྟའི་དེབ་གསུམ་པོ་ལས་ལྡབ་ལྔ་དྲུག་

ཙམ་ཡོད།  དེ་དག་ད་ལྟའང་ངས་ཉར་ཚགས་ལེགས་པོ་

བྱས་ཡོད།  དེ་དག་གི་ཁྲོད་དུ་དུས་རབས་རེ་རེར་རྩོམ་པ་

པོ་གང་དག་འཁྲུངས་པ།  རྩོམ་རིག་གི་ཁྱད་ཆོས་ལྡན་པའི་

ལེགས་རྩོམ་གང་དག་བཞུགས་པ།  རྩོམ་ཐབས་ལ་ཁྱད་

ཆོས་ཡོད་པའི་རྩོམ་པ་པོ་གང་དང་གང་ཡོད་པ་སོགས་

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

གཞི་འཛིན་སའི་གནད་འདི་དག་གཙོར་བྱས་རེའུ་མིག་

ཅགི་ཐོ་བཀདོ་ནས་རགིས་བཀར་རྗེས།  ཡངོས་ཀྱི་དག་ེབའ་ི

བཤེས་གཉེན་ཏེ་མཚ་ོསྔོན་མི་རགིས་སློབ་གྲྭ་ཆེན་མོའི་དགེ་

རྒན་ཆེན་མོ།  བདག་ལ་བཀའ་དྲིན་ཆེ་བའི་དགེ་རྒན་ཤར་

གདོང་བློ་བཟང་བཤད་སྒྲུབ་རྒྱ་མཚོ་དང་རྡོ་རྒྱལ་སྐུ་ལོ་

རྣམ་གཉིས།  བོད་ལྗོངས་སློབ་གྲྭ་ཆེན་མོའི་དགེ་རྒན་ཆེན་

མོ་མཁས་པའི་དབང་པོ་དུང་དཀར་བློ་བཟང་འཕྲིན་ལས་

བཅས་ལ་གཟིགས་འབུལ་གནང་ནས་བཀའ་འདྲི་ཞུས་ཤིང་

དེབ་འདིའི་དཀར་ཆག་གི་ཐད་ལ་སྣོན་འཕྲིའི་དགོངས་

འཆར་གནང་བར་མ་ཟད།  མཆན་འགྲེལ་གྱི་སྐབས་སུའང་

དངོས་སམ་བརྒྱུད་པའི་སྒོ་ནས་ཐུགས་ཁུར་དང་རོགས་

རམ་མི་ཉུང་བ་མཛད་པ་ཡིན།  མཇུག་མཐར་ང་ཚོས་

བསྡུ་རུབ་བྱས་པའི་ཡིག་ཆ་ལས་དུས་སྐབས་མི་འདྲ་བའི་

མཁས་པ་སོ་སོ་ལས་ཁྱད་ཆོས་ལྡན་པའི་མཁས་པ་གཅིག་

ལ་རྩོམ་རགི་བརྩམས་ཆསོ་ཆསེ་མང་ན་གསུམ་དང་ཉུང་ན་

གཅིག་དང་གཉིས་བདམས་པ་ཡིན།  རྒྱུ་མཚན་ནི་དེ་ལྟར་

མ་བསྒྲིགས་པར་ནང་དོན་ཧ་ཅང་རྒྱས་དྲགས་ན་བསླབ་

གཞའི་ིདགསོ་མཁ་ོདང་མ་ིའཚམ་པས་རདེ།

སྒྲིག་རིམ་དང་གསུང་རྩོམ་དག་གི་ཁྱད་ཆོས་ཀྱི་སྐོར་

ནས།  སྒྲིག་རིམ་གྱི་རིགས་ལམ་ཐད་ལ་བོད་མི་རིགས་རང་

གི་ལོ་རྒྱུས་དང་དུས་རབས་རིམ་བྱུང་གི་མཁས་པ་དག་གི་

གསུང་རྩོམ་གྱི་ཁྱད་ཆོས་གཉིས་ཕན་ཚུན་ཟུང་འབྲེལ་བྱེད་

པ་གཙོ་བོར་བཟུང་ཡོད་དེ།  བོད་ཀྱི་རྩོམ་རིག་གི་ཆར་

གཏོགས་བརྩམས་ཆོས་ནི་མཐའ་ཀླས་ཤིང་།  བགྲང་ཡས་

པ་ཞིག་ཡིན་པས།  མཁས་པ་སུ་དང་སུ་ཞིག་གིས་ཀྱང་

བོད་ཀྱི་རྩོམ་རིག་གི་བརྩམས་ཆོས་ནི་འདི་དང་འདི་ཙམ་

ཡོད་ཅེས་བརྗོད་པར་དཀའ་མོད།  སྟོད་སྨད་བར་གསུམ་

བྱས་པའི་དེབ་གསུམ་ཅན་གྱི་གསུང་རྩོམ་ཕྱོགས་བསྒྲིགས་

འདི་ནི།  རྒྱ་མཚོ་ཆེན་པོ་ནས་ཆུ་ཐིགས་ཙམ་ཞིག་བླངས་

པ་ཇི་བཞིན་རང་ཉིད་ཀྱི་ལག་ཏུ་ཟིན་པའི་བརྩམས་ཆོས་

དག་གཞིར་བྱས་ནས་བསྒྲིགས་པ་ཡིན་ལ།  དེ་ཡང་ཐོག་

མར་བོད་ཀྱི་དུས་རབས་རིམ་བྱུང་གི་རྩོམ་རིག་གི་དུས་

རབས་ཀྱི་དབྱེ་མཚམས་ཡང་དག་པར་འབྱེད་དགོས་

ཏེ།  དེའི་སྔོན་འགྲོ་ལ།  བོད་ཀྱི་རྩོམ་རིག་གི་ཆར་གཏོགས་

པའི་བརྩམས་ཆོས་གྲགས་ཆེ་བ་རྣམས་ཞིབ་ཏུ་མཇལ་ཅིང་

དེ་དག་གི་རྩོམ་རྩལ་ལས་བྱུང་བའི་ཐུན་མོང་མ་ཡིན་པའི་

ཁྱད་ཆོས་ཀྱང་གསལ་པོར་ངེས་དགོས་པ་རྨང་གཞི་བྱས་

ཐོག  ལོ་རྒྱུས་ཀྱི་དུས་སྐབས་ཁོ་ནར་བརྟེན་པའམ་ཡང་ན་

མི་རིགས་གཞན་ཞིག་གི་ལོ་རྒྱུས་ལ་བརྟེན་ནས་བོད་ཀྱི་

རྩོམ་རིག་གི་དུས་རབས་འབྱེད་ཁུལ་བྱེད་པའི་སྐྱོན་གཉིས་

སྤངས་ཏེ།  བོད་མི་རིགས་རང་གི་ལོ་རྒྱུས་དང་།  བོད་ཀྱི་

དུས་སྐབས་སོ་སོར་བྱུང་བའི་རྩོམ་རིག་གི་ཁྱད་ཆོས་ལ་

དམིགས་ནས་རྩོམ་རིག་གི་དུས་རབས་ཀྱི་དབྱེ་མཚམས་

འབྱེད་དགོས་ཏེ།  དུས་མཚམས་དང་པོ་ནི་གནའ་སྔ་མོ་

ནས་བསྟན་པ་སྔ་དར་སྐབས་ཀྱི་རྩོམ་རིག་སྟེ།  བོད་ཀྱི་

ཡི་གེ་མ་བྱུང་གོང་གི་ངག་རྒྱུན་གྱི་རྩོམ་རིག་དང་།  རྡོ་

རིང་གི་ཡི་གེ་དང་།  ཏུན་ཧོང་ལས་བྱུང་བའི་ཡིག་ཆ་ལ་

སོགས་པ་བོད་ཀྱི་ཡི་གེ་ཐོག་མར་བྱུང་བ་ནས་རྒྱལ་པོ་ཁྲི་

སྲོང་ལྡེ་བཙན་བར་གྱི་བརྩམས་ཆོས་དང་།  《སྦ་བཞེད》

དང《མཆོད་རྟེན་བྱ་རུང་ཁ་ཤོར་གྱི་ལོ་རྒྱུས་ཐོས་པས་གྲོལ་

བ》སོགས་རྒྱལ་པོ་ཁྲི་སྲོང་ལྡེ་བཙན་ནས་དར་མ་འུ་དུམ་

བཙན་གྱིས་བསྟན་པ་བསྣུབས་པའི་བར་གྱི་རྩོམ་རིག་གི་

དུས་མཚམས་ཀྱི་བརྩམས་ཆོས་བདམས་ཡོད།  རྩོམ་རིག་

བརྩམས་ཆོས་སམ་གསུང་རྩོམ་འདི་དག་གི་ཁྱད་ཆོས་ལ་

གཙོ་བོར་བོད་ཀྱི་ཡི་གེ་མ་བྱུང་གོང་གི་ངག་རྒྱུན་གྱི་རྩོམ་

རིག་དང་།  བོད་ཀྱི་ཡི་གེ་ཐོག་མར་བྱུང་བ་ནས་རྒྱལ་པོ་ཁྲི་

སྲོང་ལྡེ་བཙན་བར་གྱི་བརྩམས་ཆོས་ནི་ཡིག་གཟུགས་རྙིང་

ཞིང་བརྡ་རྙིང་མང་བ།  བརྗོད་དོན་རྣམས་རྟོགས་དཀའ་

བ།  རྒྱལ་པོ་ཁྲི་སྲོང་ལྡེ་བཙན་ནས་དར་མ་འུ་དམ་བཙན་

གྱིས་བསྟན་པ་བསྣུབས་པའི་བར་གྱི་རྩོམ་རིག་ནི།  ཡིག་

གཟུགས་གསར་བཅོས་བྱས་ནས་དེང་སང་དང་དབྱེར་མ་

མཆིས་ཀྱང་།  བརྡ་སྤྲོད་ཡི་གེའི་འཇུག་ཚུལ་ལུགས་དང་མི་

མཐུན་པ་མང་བ་དང་།  བརྡ་རྙིང་ངམ་ཡི་གེ་མ་དག་པ་

ཅུང་མང་བས་བརྗོད་དོན་ལའང་ཅུང་རྟོགས་དཀའ་བའི་

ཁྱད་ཆསོ་ལྡན། 

རྩོམ་རིག་གི་དུས་རབས་ཀྱི་དབྱེ་མཚམས་ལྟར་འདི་

ལྟར་བཀར་ན།  དུས་རབས་དང་པརོ་དབེ་འདའིི་སྟོད་ཆའི་

ནང་དུ་བརྗོད་བྱ་གཙོ་བོ་ཁག་ལྔ་སྟེ།  དང་པོ་རྡོ་རིང་གི་

ཡི་གེ་སྟེ།  དེ་ནི་དུས་རབས8པ་ནས9པའི་བར་བོད་ཡུལ་

དུ་བཞེངས་ཤིང་ད་ལྟའི་བར་གནས་པའི་ལྷ་སའི་གཙུག་

ལག་ཁང་གི་རྡོ་རིང་སོགས་རྡོ་རིང་བཅུ་ལྷག་ལས་བྱུང་

བའི་ཡི་གེ་རྣམས་ལ་བྱ་ཞིང་།  དེ་དག་གི་ནང་དོན་ནི་

རྒྱ་བོད་མི་རིགས་གཉིས་མཇལ་དུམ་མཛད་པའི་མནའ་

ཚིག་དང་།  མཆོད་ཚིག  སྨོན་ཚིག་སོགས་ཡིན་ལ།  ཡིག་

གཟུགས་ནི་སྐད་གསར་བཅད་ཀྱི་གོང་གི་གནའ་བོའི་ཡི་

གེ་ཡིན་པས།  བོད་ཀྱི་ལོ་རྒྱུས་དང་།  རྒྱ་བོད་གཉིས་ཀྱི་

ཡུན་རིང་བའི་འབྲེལ་ལམ་དང་།  བོད་ཀྱི་ཡི་གེ་སོགས་

ལ་རྟོག་དཔྱོད་ཞིབ་འཇུག་བྱེད་པར་མེད་དུ་མི་རུང་བའི་

ཡིག་ཆ་རིན་ཐང་ཅན་ཡིན་པས།  རྡོ་རིང་ཡི་གེའི་ཚན་

པ་འདིར《ལྷ་སའི་གཙུག་ལག་ཁང་གི་རྡོ་རིང་ཡི་གེ》a

a བློ་བཟང་ཆོས་གྲགས་དང་བསོད་ནམས་རྩེ་མོས་བསྒྲིགས།  《གངས་

ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》 

(སྟོད་ཆ)  [M]  ཟ་ིལངི་།  མཚ་ོསྔོན་མི་རགིས་དཔ་ེསྐྲུན་ཁང་།  2019ལོ། 

ཤོག་ངོས་དང་པོ།  བློ་མཐུན་ཝང་ཡའོ་ནས་མཛད་པའི《སྤུ་རྒྱལ་

བོད་ཀྱི་ཅོང་དང་རྡོ་རིང་ཡི་གེ》ཞེས་བྱ་བར།  ལྷ་སའི་གཙུག་ལག་

ཁང་གི་རྡོ་རིང་སོགས་རྡོ་རིང་བཅུ་དང་།  བསམ་ཡས་གཙུག་ལག་

ཁང་གི་ཅོང་སོགས་ཅོང་གསུམ་གྱི་སྟེང་གི་ཡི་གེ་ཕྱོགས་གཅིག་

ཏུ་བསྡུས་ནས།  རྒྱ་ཡིག་ཏུ་བསྒྱུར་ཅིང་དཔྱད་འགྲེལ་ལེགས་པར་

མཛད།  འདིར་བཀོད་པ་ནི་དེ་ལས་བཤུས་པའི་ལྷ་སའི་གཙུག་ལག་

ཁང་གི་རྡོ་རིང་ནུབ་ལོགས་ཀྱི་ཡི་གེ་ཡིན། 

བཀོད་ཡོད།  གཉིས་པ་ཏུན་ཧོང་གཏེར་ཡིག་སྟེ།  དེ་

ནི1899ལོར་ཀན་སུའུ་ཞིང་ཆེན་གྱི་ཏུན་ཧོང་བྲག་ཕུག་

ནས་བྱུང་བའི་གནའ་བོའི་ཡི་གེ་རྣམས་ལ་ཟེར།  དེའི་

ཁྲོད་རྒྱ་ཡིག་ལས་གཞན་གནའ་རབས་ཀྱི ་མི་རིགས་

གཞན་པའི་ཡི་གེའང་མི་ཉུང་བ་ཡོད་ཅིང་།  མང་ཆེ་བ་

ནི་སྤུ་རྒྱལ་དུས་ཀྱི་བོད་ཀྱི་ཡིག་ཆ་ཡིན་པས་ཡིག་ཆ་དེ་

དག་གི་ནང་དུ་གནའ་རབས་བོད་མི་རིགས་ཀྱི་སྤྱི་ཚོགས་

དང་།  རིག་གནས།  དམག་དོན་སོགས་ཀྱི་གནས་ཚུལ་

ཞིབ་ཏུ་བཀོད་ཡོད་པས་དེ་དག་གི་ཐད་ལ་རྟོག་དཔྱོད་

བྱེད་པར་ལོ་རྒྱུས་ཀྱི་རིན་ཐང་ཧ་ཅང་ཆེན་པོ་ལྡན།  དེ་

བས་འདིར《རྗེ་འབངས་ཀྱི་མགུར》bཞེས་པའི་ཚན་པ་

ཞིག་བཀོད་ཡོད།  གསུམ་པ་རྒྱལ་པོའི་བཀའ་ཆེམས་ཀྱི་

སྐོར་ཏེ།  《སྤྲུལ་པའི་རྒྱལ་པོས་བོད་ཁམས་སྤྱི་ལ་གདམས་

པ》དང་།  《ཕྱི་བློན་རྣམས་ལ་གདམས་པ》  《སྒྱུ་མའི་

དཔེ་བརྒྱད་ཀྱི་ཞལ་གདམས》བཅས་རྒྱལ་པོ་སྲོང་བཙན་

སྒམ་པོའི་ཞལ་གདམས་གསུམ་བཀོད་ཡོད།  འདི་དག་ནི་

ཆོས་རྒྱལ་སྲོང་བཙན་སྒམ་པོའི་བཀའ་འབུམ་སྟེ་ཡོངས་

གྲགས་སུ《མ་ཎི་བཀའ་འབུམ》ཞེས་པ་ལས་བཤུས།  བཞི་

པ་གཏེར་ཡིག་གི་སྐོར་ཏེ།  《མཆོད་རྟེན་ཆེན་པོ་བྱ་རུང་

ཁ་ཤོར་གྱི་ལོ་རྒྱུས་ཐོས་པས་གྲོལ་བ》ཞེས་པའི་གཏེར་ 

b བློ་བཟང་ཆོས་གྲགས་དང་བསོད་ནམས་རྩེ་མོས་བསྒྲིགས།  《གངས་

ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》

(སྟོད་ཆ)  [M]  ཟི་ལིང་།  མཚོ་སྔོན་མི་རིགས་དཔེ་སྐྲུན་ཁང་། 

2019ལོ།  ཤོག་ངོས6པ།  《རྗེ་འབངས་ཀྱི་མགུར》ཞེས་པའི་ཚན་པ་

འདིར་བཀོད་པ་ནི།  སྤྱི་ལོ1907ནས1908ལོའི་བར་དབྱིན་ཇི་རྒྱལ་

ཁབ་ཀྱི་སི་ཐན་དབྱིན་དང་ཧྥ་རན་སི་རྒྱལ་ཁབ་ཀྱི་པོ་ཞི་ཧོ་གཉིས་

ཀྱིས་གཡོ་ཐབས་ཀྱིས་ཁྱེར་བའི་ཏུན་ཧོང་ཡིག་ཆ་འབོར་ཆེན་ཧྥ་

རན་སིའི་རྒྱལ་ས་པ་ལི་རུ་ཡོད་པ་དེ་དག་ལས་སློབ་དཔོན་ཡུས་

ཏའོ་ཆོན་གྱིས1948ལོར་ཆ་ཤས་ཤིག་གི་བསྒྱུར་ཡིག་ཁྱེར་ཡོང་བ་དེ་

བློ་མཐུན་ཝང་ཡའོ་ནས་བསྒྲིགས་པ་ལས་བཤུས་པའི་ཚན་པ་ཞིག་

ཡིན། 

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

ཡིགaལས་ལེའུ་དང་པོ་དང་གཉིས་པ་དང་ལྔ་པ།  《སྦ་

བཞེད་ལས་སྦ་གསལ་སྣང་གི་བཞེད་པ》སྟེ《སྦ་བཞེད》

ལས་བཤུས་པའི་ཚན་པ་གཅིག་བཅས་བཀོད་ཡོད། 

དུས་མཚམས་གཉིས་པ་ནི་བསྟན་པ་ཕྱི་དར་དབུ་

བརྙེས་ཤིང་ཐོག་མར་དར་བའི ་སྐབས་ཀྱི ་རྩོམ་རིག་

སྟེ།  རྩོམ་རིག་བརྩམས་ཆོས་ལ《རྗེ་མི་ལ་རས་པའི་མགུར་

འབུམ》དང་ས་སྐྱ་པཎྜི ་ཏ་ཀུན་དགའ་རྒྱལ་མཚན་གྱི་

《ལེགས་པར་བཤད་པ་རིན་པོ་ཆེའི་གཏེར》ལ་སོགས་

བདམས་ཡོད།  གསུང་རྩོམ་འདི་དག་གི་ཁྱད་ཆོས་ལ་གཙོ་

བོར་ཡིག་གཟུགས་གསར་དུ་བཅོས་པ་དང་།  《མེ་ལོང་

མ》བོད་ཡིག་ཏུ་བསྒྱུར་མེད་པའམ་བསྒྱུར་ནས་ཡུན་རིང་

མ་སོང་བས།  བརྩམས་ཆོས་ཀྱི་ཚིག་སྦྱོར་དག་ནི་སྙན་

ངག་དང་མངོན་བརྗོད་ཀྱིས་མ་སྤྲས་པར་དྲང་པོར་བརྗོད་

པ།  རྒྱལ་བའི་བཀའ་དང་དགོངས་འགྲེལ་གྱི་བསྟན་བཅོས་

བོད་ཡིག་ཏུ་མང་པོ་བསྒྱུར་ཟིན་པས།  དེའི་ཤན་ཤུགས་

ཀྱིས་ཚིགས་བཅད་རྩོམ་ལུས་ཀྱི་རྣམ་པ་མང་ཞིང་ཚིག་

ཀྱང་ཅུང་གྱོང་པོ་ཡིན་པ།  དུས་མཚམས་དང་པོའི་སྐབས་

ཀྱི་བརྩམས་ཆོས་ལ་བསྡུར་ན་ཚིག་བདེ་ཞིང་རྟོགས་སླ་བ་

བཅས་ཀྱི་ཁྱད་ཆོས་ལྡན། 

དུས་མཚམས་གསུམ་པ་ནི་ཞྭ་སེར་གྱི་བསྟན་པ་

སྲོལ་བཏོད་ཅིང་རིམ་གྱིས་དར་བའི་སྐབས་ཀྱི་རྩོམ་རིག་

སྟེ།  ཞང་ཞུང་ཆོས་དབང་གྲགས་པའི《རྒྱལ་པོ་རཱ་མ་ཎའི་

གཏམ་རྒྱུད》དང་།  སྡེ་པ་རིན་སྤུངས་པ་ངག་དབང་

འཇིགས་གྲགས་ཀྱི《ས་པཎ་རྟོགས་བརྗོད་བསྐལ་བཟང་

ལེགས་ལམ》ལ་སོགས་བདམས་ཡོད།  སྐབས་དེའི་རྩོམ་ 

རིག་གི་ཁྱད་ཆོས་ནི《སྙན་ངག་མེ་ལོང་མ》བོད་ཡིག་ཏུ་

a འདིར་གཏེར་ཡིག་ཅེས་པ་ནི་སློབ་དཔོན་པདྨ་འབྱུང་གནས་སོགས་

ཀྱིས་འགྲོ་དོན་དུས་ལ་མ་བབས་པར་སྟོན་དུ་མི་རུང་ཞིང་མ་འོངས་

སྐལ་ལྡན་རྣམས་ཀྱིས་གཏེར་ནས་བཏོན་ཏེ་ཡི་གེར་ཕབ་པའི་ཆོས་

སྐོར་ལ་བྱ། 

བསྒྱུར་ཅིང་ཚིག་རྒྱན་རིག་པ་ལེགས་པར་དར་བས།  རྗོད་

བྱེད་ཀྱི་ཚིག་སྙན་ངག་གི་རྒྱན་སྣ་ཚོགས་དང་མངོན་

བརྗོད་ལ་སོགས་པས་མཛེས་པར་སྤུད་པ།  རྩོམ་ལུས་ལས་

བསྟོད་པ་དང་རྟོགས་བརྗོད་ཀྱི་རྣམ་པ་མང་བ།  བརྗོད་

བྱའི་དོན་ཕུན་སུམ་ཚོགས་ཤིང་གོ་རིམ་ལྡན་པ།  《མེ་ལོང་

མའི》ཤན་ཞུགས་པས་འཁྱོག་བརྗོད་དང་ཚིག་གྱོང་པོ་

ཅུང་མང་བ།  དུས་རིམ་གཉིས་པའི་སྐབས་ཀྱི་རྩོམ་རིག་

ལ་བསྡུར་ན་ཚིག་མཛེས་ཤིང་ཅུང་རྟོགས་དཀའ་བའི་ཁྱད་

ཆོས་ལྡན། 

དུས་མཚམས་བཞི་པ་ནི་དགའ་ལྡན་ཕོ་བྲང་སྐབས་

ཀྱི་རྩོམ་རིག་སྟེ།  རྩོམ་རིག་བརྩམས་ཆོས་ལ་མདོ་མཁར་

བ་ཚེ་རིང་དབང་རྒྱལ་གྱི《གཞོན་ནུ་ཟླ་མེད་ཀྱི་གཏམ་

རྒྱུད》དང་།  ཐུའུ་བཀྭན་བློ་བཟང་ཆོས་ཀྱི་ཉི་མའི《གཞོན་

ནུ་ནོར་བཟང་གི་རྟོགས་བརྗོད་རྒྱལ་སྲས་ཀུན་ཏུ་དགའ་

བའི་ཟློས་གར》ལ་སོགས་བདམས་ཡོད།  གསུང་རྩོམ་

འདི་དག་གི་ཁྱད་ཆོས་ལ་གོང་གི་དུས་རབས་གསུམ་པའི་

སྐབས་ཀྱི་རྨང་གཞིའི་སྟེང་གོང་དུ་འཕེལ་ནས།  རྩོམ་ལུས་

ཀྱི་རྣམ་པ་མང་ཞིང་རྩོམ་རྩལ་ཕུལ་དུ་བྱུང་བ།  ཚིག་སྙན་

ཞིང་བརྗིད་ཆེ་བ།  《མེ་ལོང་མ》ཡི་བཀག་རྒྱ་ལས་ཐར་

ཏེ་ཚིག་རྒྱན་རིག་པ་ལ་བོད་རང་གི་ཁྱད་ཆོས་མངོན་

པར་གསལ་བ།  སྒྲུང་རྩོམ་ཞེས་པའི་རྩོམ་ལུས་གསར་དུ་

བྱུང་ཞིང་ཇེ་ལེགས་སུ་འགྲོ་བས།  རྩོམ་རིག་འཕེལ་རྒྱས་

ཀྱི་མཐོ་རླབས་གསར་པ་ཞིག་སློང་བཞིན་པའི་ཁྱད་ཆོས་

ལྡན། 

དུས་མཚམས་ལྔ་པ་ནི་དེང་རབས་ཀྱི་རྩོམ་རིག་

སྟེ།  རྡོ་སྦིས་དགེ་བཤེས་ཤེས་རབ་རྒྱ་མཚོའི《བསླབ་བྱ་ཨ་

རུ་རྣམ་པར་རྒྱལ་བའི་དགའ་ཚལ》དང་།  མཁས་དབང་

ཚེ་ཏན་ཞབས་དྲུང་གི《ནུབ་བྱང་མི་རིགས་སློབ་གྲྭ་ཆེན་

མོའི་གནས་བསྟོད་ཤོ་ལོ་ཀ་སུམ་ཅུ་དབྱངས་ཅན་སྒེག་

མཚོ་སྔོན་སྤྱི་ཚོགས་ཚན་རིག   2024ལོའི་དེབ་བཞི་པ།

པའི་གླུ་དབྱངས》དང《རྟོགས་བརྗོད་དངུལ་གྱི་མེ་ཏོག》 

འཇམ་དཔལ་རྒྱ་མཚོའི《སྐལ་བཟང་མེ་ཏོག》ལ་སོགས་

བདམས་ཡོད།  གསུང་རྩོམ་འདི་དག་གི་ཁྱད་ཆོས་ལ་བོད་

ཡུལ་དུ་དམངས་གཙོ་བཅོས་སྒྱུར་ཐོབ་རྗེས།  བོད་ཀྱི་ཆབ་

སྲིད་ལམ་ལུགས་དང་མི་དམངས་ཀྱི་འཚོ་བར་འགྱུར་ལྡོག་

ཆེན་པོ་བྱུང་བས།  རྩོམ་རིག་གི་ཆ་ནས་ཀྱང་འཕོ་འགྱུར་

བྱུང་སྟེ།  བརྗོད་བྱའི་དོན་གསར་པ།  རྗོད་བྱེད་ཀྱི་ཚིག་

སྙན་པ།  མི་རིགས་གཞན་པའི་རྩོམ་གྱི་ལེགས་ཆ་ཚུར་

བླངས་ཏེ་རྩོམ་རྩལ་སྔར་ལས་ཕུལ་དུ་བྱུང་བ་དང་འཕྲུལ་

ཆེ་བར་གྱུར་པའི་ཁྱད་ཆོས་ལྡན། 

དུས་རབས།  རྩོམ་རིག་ག་ིདུས་མཚམས་དབྱེ་སྟངས།  རྩོམ་པ་པོ་དང་བརྩམས་ཆོས་ཀྱི་གྲངས།  ཁྱོན་བསྡོམས་རྩོམ་པ་པོ་དང་བརྩམས་ཆོས་

ཀྱི་གྲངས། 

དུས་རབས་དང་པོ། 

(གནའ་སྔ་མོ—842)

གནའ་སྔ་མོ་ནས་བསྟན་པ་སྔ་

དར་སྐབས་ཀྱི་རྩོམ་རིག

(སྟོད་ཆ)རྩོམ་པ་པོ2དང་བརྩམས་

ཆོས7བཞུགས། 

རྩོམ་པ་པ2ོདང་བརྩམས་ཆསོ7བཞུགས། 

དུས་རབས2པ། 

 (978—1042)

བསྟན་པ་ཕྱི་དར་དབུ་བརྙེས་

ཤིང་ཐོག་མར་དར་བའི་སྐབས་

ཀྱི་རྩོམ་རིག

(སྟོད་ཆ)རྩོམ་པ་པོ9དང་བརྩམས་

ཆོས17བཞུགས། 

རྩོམ་པ་པ9ོདང་བརྩམས་ཆསོ17བཞུགས། 

དུས་རབས3པ།

(1409—1508)

ཞྭ་སེར་གྱི་བསྟན་པ་སྲོལ་བཏོད་

ཅིང་རིམ་གྱིས་དར་བའི་སྐབས་ཀྱི་

རྩོམ་རིག

(སྟོད་ཆ)རྩོམ་པ་པོ11དང་བརྩམས་

ཆོས27བཞུགས།  (བར་ཆ)རྩོམ་པ་

པོ3དང་བརྩམས་ཆོས7བཞུགས། 

རྩོམ་པ་པ1ོ4དང་བརྩམས་ཆསོ34བཞུགས། 

དུས་རབས4པ།

(1643—1951)

དགའ་ལྡན་ཕོ་བྲང་སྐབས་ཀྱི་

རྩོམ་རིག

(བར་ཆ)རྩོམ་པ་པོ19དང་བརྩམས་

ཆོས52བཞུགས།  (སྨད་ཆ)རྩོམ་པ་

པོ24དང་བརྩམས་ཆོས55བཞུགས། 

རྩོམ་པ་པོ43དང་བརྩམས་ཆོས107

བཞུགས། 

དུས་རབས5པ། 

 (1951ལོའི་རྗེས)

དེང་གི་སྐབས་ཀྱི་རྩོམ་རིག (སྨད་ཆ)རྩོམ་པ་པོ5དང་བརྩམས་ཆོས10

བཞུགས། 

རྩོམ་པ་པ5ོདང་བརྩམས་ཆསོ10བཞུགས། 

ལེགས་རྩོམ་གཅེས་བསྒྲིགས་འདིར་དུས་རབས7པ་ནས་དུས་རབས20པའི་ལོ་རབས80པའི་བར་ཏེ་ཁྱོན་བསྡོམས་ལོ1300ཙམ་རིང་བྱུང་བའི་ཚབ་མཚོན་

རང་བཞིན་ལྡན་པའི་མཁས་པ73གྱི་རྩོམ་རིག་བརྩམས་ཆོས་རྩེ་གྲ175བསྡུས་ཡོད། 

བཀྲ་ཤིས་དབང་ཕྱུག  《རྩོམ་ཡིག་གསེར་གྱི་སྦྲམ་བུ》

འདི་ཉིད་སྒྲིག་པའི་གོ་རིམ་ཁྲོད་དུ་དཀའ་ཁག་གང་དག་

ལ་ཕྲད་པ་དང་།  དེ་དག་ཐག་གཅོད་བྱེད་པར་བྱེ་བྲག་གི་

ཐབས་ལམ་གང་དག་སྤྱད་ཚུལ་གསུང་རོགས། 

རྒན་བློ་བཟང་ཆོས་གྲགས།   གནད་དོན་གཙོ་བོ་

ཞིག་ནི་བོད་ཀྱི་རྩོམ་རིག་ཡིན་མིན་ཏེ།  སྔོན་ཆད་རྒྱ་མི་

རིགས་ལ་མཚོན་ན།  རྒྱའི་རྩོམ་རིག་ཡིན་མིན་གྱི་ཐད་

རྩོམ་པ་པོ་དང་རྩོམ་རིག་བརྩམས་ཆོས་སོ་སོའི་བར་སྤྱི་

འགྲོས་ལྟ་བུ་ཞིག་ཡོད་དེ།  ཁོ་ཚོས་རྩོམ་པ་པོ་མི་རིགས་

གང་གི་ཡིན་ན་བརྩམས་ཆོས་དེ་མི་རིགས་དེའི་བརྩམས་

ཆོས་ཡིན་ཟེར་བ་ལྟ་བུ་རེད།  དེས་ན་ཨ་ལག་ཤ་ངག་

དབང་བསྟན་དར་ནི་མི་རིགས་སོག་པོ་རེད།  ཁོང་གིས་

བོད་ཡིག་གི་ལམ་ནས་བརྩམས་པའི་གསུང་རྩོམ་དག་

བོད་ཀྱི་རྩོམ་རིག་ཨེ་རེད།  ཡང་དཔེར་ན།  ཨ་ཀྱཱ་ཡོངས་

འཛིན་ལ་མཚོན་ན།  དེ་བཀའ་མ་ལོག(民和)ས་ཆའི་ཧོར་

རིགས(土族)རེད།  ཁོང་བོད་རིགས་མ་རེད།  དེས་ན་

ཁོང་གིས་མཛད་པའི་གསུང་རྩོམ་དག་བོད་ཀྱི་རྩོམ་རིག་

བརྩམས་ཆོས་ཨེ་རེད།  འདི་དང་འདི་འདྲ་བའི་གནད་

དོན་མང་པོ་བྱུང་བ་ལ་དགེ་རྒན་བསོད་ནམས་རྩེ་མོ་དང་

ངེད་གཉིས་ཀྱི་ལྟ་ཚུལ་ནི།  གོང་གི་མཁས་པ་དེ་གཉིས་ཀ་

མི་རིགས་བོད་པ་མིན་ནའང་ཆུང་དུས་ནས་དགོན་སྡེར་

གྲྭ་པ་བྱས་ཏེ་བོད་ཀྱི་རིག་གནས་སྦྱངས་པ་ཡིན་སྟབས་

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

ཁོང་གཉིས་ཀྱི་སྙན་རྩོམ་ལ་བོད་ཀྱི་རྩོམ་རིག་གི་ཁྱད་

ཆོས་ལྡན།  དེ་བས་དེ་དག་གི་བརྩམས་ཆོས་རེ་གཉིས་

བདམས་ནས《རྩོམ་ཡིག་གསེར་གྱི་སྦྲམ་བུ》ཁྲོད་བཀོད་

པ་ཡིན།  གནད་དོན་འདི་ཐག་གཅོད་བྱེད་པར་ཐོག་མར་

བོད་ཀྱི་རྩོམ་རིག་ཅེས་པའི་དོན་གྱི་ཁྱབ་ཁོངས་གཏན་ཁེལ་

བྱ་རྒྱུ་ཧ་ཅང་གལ་ཆེ་བ་རེད།  ངའི་འདོད་ཚུལ་ལ་བོད་

ཀྱི་རྩོམ་རིག་ཅེས་པ་ནི།  བོད་རིགས་རྩོམ་པ་པོས་བོད་

ཀྱི་ཡི་གེའི་ལམ་ནས་རང་མི་རིགས་ཀྱི་དོན་དག་དང་མི་

དམངས་ཀྱི་འཚོ་བ་ཚུར་སྣང་བྱེད་པའི་བརྩམས་ཆོས་ལ་

གོ་བར་འདོད།  བརྩམས་ཆོས་གང་དང་གང་ཞིག  དེ་བོད་

ཀྱི་རྩོམ་རིག་རྣམ་དག་ཡིན་མིན་གྱི་དབྱེ་བ་འབྱེད་པའི་

ཚད་གཞི་ནི།  བརྩམས་ཆོས་དེའི་རྩོམ་པ་པོ་བོད་རིགས་

ཡིན་དགོས་པ་དང་གཅིག  དེའི་རྗོད་བྱེད་ཀྱི་སྐད་རིགས་

དང་ཡི་གེ་བོད་ཀྱི་རྒྱུན་བཀོལ་གྱི་སྐད་ཡིག་ཡིན་དགོས་པ་

དང་གཉིས།  བརྗོད་བྱའི་དོན་དེ་བོད་ཀྱི་ལུགས་སྲོལ་དང་

མཐུན་པའི་བོད་མི་དམངས་ཀྱི་འཚོ་བ་དང་བསམ་པའི་

འདུ་ཤེས་ཚུར་སྣང་བྱེད་དགོས་པ་དང་གསུམ།  དེ་ལྟ་བུའི་

ཁྱད་ཆོས་གསུམ་ལྡན་གྱི་རྩོམ་རིག་གི་བརྩམས་ཆོས་ཡིན་

ན་བོད་ཀྱི་རྩོམ་རིག་རྣམ་དག་ཅིག་ཡིན། 

བཀྲ་ཤིས་དབང་ཕྱུག  རྒན་ལགས་ཀྱིས་དཔེ་ཁྲིད་ཀྱི་

ལས་འགན་ལྕི་མོའི་ཞོར་དུ་ལོ་ངོ་དུ་མའི་རིང་ལ་དཀའ་

ལས་ཆེན་པོ་བརྒྱབ་པའི་ཕྱག་རྗེས་ལ《རྩོམ་ཡིག་གསེར་

གྱི་སྦྲམ་བུ》ལེགས་འགྲུབ་བྱུང་བས།  འདི་ཉིད་སྒྲིག་མགོ་

བརྩམས་ནས་སྒྲིག་ཡུན་ཅི་ཙམ་ཡིན་པ་དང་།  གལ་གནད་

ཆེ་ཤོས་ཀྱི་ཆེས་ཐོག་མའི་ལས་རིམ་སྟེ་རྒྱུ་ཆ་བསྡུ་སྒྲིག་བྱེད་

སྐབས་ལག་སོན་མ་བྱུང་བའི་རྒྱུ་ཆ་ཡོད་མེད།  པར་དུ་

བསྐྲུན་རྗེས་དག་བཅོས་སམ་ཞུ་དག་བྱས་མྱོང་མིན་བཅས་

ཀྱི་སྐོར་གསུང་རོགས། 

རྒན་བློ་བཟང་ཆོས་གྲགས།  དེབ་འདི་ཉིད1984ལོའི་

དགུན་ཁར་སྒྲིག་མགོ་བརྩམས་ནས1989ལོར་ཐེངས་དང་

པོར་པར་དུ་བཏབ་པའི་བར་རྒྱུ་ཆ་བསྡུ་སྒྲིག་སོགས་སྔ་

ཕྱིར་ལོ་ངོ་བཞི་ཡས་མས་ཀྱི་དུས་ཚོད་སྤྱད་ཡོད་ལ།  རྒྱུ་ཆ་

བསྡུ་སྒྲིག་བྱེད་སྐབས་སྐུ་འབུམ་དང་བླ་བྲང་ལ་ཐེངས་མང་

པོར་སོང་བ་ཡིན།  བླ་བྲང་གི་དཔེ་ཆའི་དཀར་ཆག་ལྕགས་

པར་མ་ལས་ང་ཚོས་འབྲུག་པ་པདྨ་དཀར་པོའི་རྩོམ་ཞིག་

བཙལ་ནས་རྙེད།  དེ་མིན་ཁོང་གི་རྣམ་ཐར་དང་ལོ་རྒྱུས་

མི་ཤེས་པས།  བླ་བྲང་དུ་གཙོ་བོ་ང་ཚོས་ཁོང་གི་རྣམ་ཐར་

བཙལ་ནས་མ་ཡིག་ཇི་བཞིན་དུ་ཚུར་ཕབ་ནས་ཡོང་བ་

ཡིན།  བརྩམས་ཆོས་སྔོན་གྱི་རྩོམ་པ་པོའི་ལོ་རྒྱུས་དག་ང་

ཚོ་རང་ཉདི་ཀྱིས་བྲི་བ་ལ་མ་ིཚའེ་ིནང་ག་ིགཙ་ོཆ་ེབའ་ིདནོ་

གནད་སྐོར་ཏེ།  འཁྲུངས་འདས་ཀྱི་ལོ་ཚིགས།  སློབ་གཉེར་

གྱི་བརྒྱུད་རིམ།  དགེ་རྒན་གང་དག་བསྟེན་པ།  བརྩམས་

ཆོས་གང་དག་ཡོད་པ་སོགས་འབྲི་བར་རྒྱུ་ཆ་མང་ཆེ་

ཤོས་ལག་སོན་བྱུང་ཡང་སྐོར་ཞིག་ཧ་ཅང་དཀོན།  དཔེར་

ན།  བོད་མཁས་པ་དང་།  བཀའ་འགྱུར་པ་བློ་བཟང་

ཚུལ་ཁྲིམས།  ཁལ་ཁ་ངག་དབང་བློ་བཟང་མཁས་གྲུབ་

ཀྱི་འཁྲུངས་འདས་ཀྱི་ལོ་ཚིགས་ཙམ་བཀོད་པ་ལས་རྩོམ་

མཁན་གྱི་ལོ་རྒྱུས་གསལ་པརོ་འགདོ་མ་ནུས།

དེབ་འདི་པར་སྐྲུན་བྱས་རྗེས་ངས་དངོས་གཞིའི་

རིམ་པར་ཚད་མ་སློབ་ཁྲིད་བྱེད་པའི་འགན་གཙོ་བོ་ཁུར་

བ་དང་།  མཚོ་སྔོན་མི་རིགས་སློབ་གྲྭའི་གཏན་ཚིགས་

རིག་པའི་ཞིབ་འཇུག་སློབ་མའི་ཆེད་ལས་ལ་རྒྱལ་ཁབ་

རིམ་པ་ནས་ཆོག་མཆན་ཐོབ་སྟེ་ཞིབ་འཇུག་སློབ་མ་

བསྡུ་རུབ་བྱས་པ་དང་།  རང་ཉིད་ཀྱི་དུས་ཚོད་གཙོ་ཆེ་

ཤོས་ཚད་མ་རིག་པའི་བསླབ་གཞི་བསྒྲིག་རྒྱུར་བཀོལ་

ནས《ཚད་མ་རིག་པའི་སྤྱི་དོན་རིགས་གཞུང་རྒྱ་མཚོའི་

འཇུག་ངོགས》བསྒྲིགས་པ་ཡིན།  དེའི་རྗེས་ནས་རྒྱ་ཡིག་

ཐོག་ནས《བོད་བརྒྱུད་གཏན་ཚིགས་རིག་པ་སྤྱི་བཤད》

(《藏传因明学通论》)aདང་།  བོད་ཡིག་ཐོག་ནས《ཚད་

མ་རིག་པ་བྱུང་འཕེལ་གྱི་ལོ་རྒྱུས》རྩོམ་འབྲི་བྱ་བར་འབད་

པས་དེབ་འདིར་ཞུ་དག་དང་ཁ་སྣོན་ལེགས་བཅོས་སོགས་

བྱེད་ཁོམ་མ་བྱུང་། 

བཀྲ་ཤིས་དབང་ཕྱུག  རྒན་ལགས་ཀྱིས་གཙོ་སྒྲིག་

གནང་བའི་དེབ་འདི་ལ1989ལོར་པཎ་ཆེན་སྐུ་ཕྲེང་བཅུ་

པ་མཆོག་གིས་ཐུགས་དགྱེས་པ་ཆེན་པོའི་སྒོ་ནས《གངས་

ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་

སྦྲམ་བུ》ཞེས་དེབ་འདིའི་མཚན་བྱང་ཕྱག་བྲིས་གནང་བ་

རེད།  དེ་ལ་དགོངས་གཞི་དང་རྒྱུ་མཚན་ཁྱད་པར་ཅན་ག་

འདྲ་ཡོད་ལགས། 

རྒན་བློ་བཟང་ཆོས་གྲགས།  སྤྱིར་བདོ་ཀྱི་གནའ་རབས་

རྩོམ་རིག་ནི་བརྗོད་བྱ་དང་།  རྗོད་བྱེད།  རྩོམ་ལུས།  སྒྱུ་

རྩལ་མཚོན་ཐབས་སོགས་ཕྱོགས་གང་ཐད་ནས་བསམས་

ཀྱང་རྒྱ་མཚོ་ཆེན་པོ་ལྟ་བུ་ཞིག་ཡིན་ཏེ།  སྟོད་སྨད་བར་

གསུམ་ཅན་གྱི་གསུང་རྩོམ་ཕྱོགས་བསྒྲིགས་འདིར་འདེམ་

སྒྲིག་བྱས་པའི་བརྩམས་ཆོས་དག་ནི།  བོད་ཀྱི་དུས་རབས་

རིམ་བྱུང་གི་དུས་སྐབས་མི་འདྲ་བ་སོ་སོ་དང་གྲུབ་

མཐའ་སོ་སོ་ལས་མཁས་པ་སྙན་གྲགས་ཅན་འགའ་རེ་

དང་།  དེང་རབས་ཀྱི་སློབ་གྲྭ་ཆེན་མོ་བ་དག་གི་བློ་ཁ་དང་

འཚམ་པོ་འགའ་ཞིག་བཏུས་པ་ཙམ་ཡིན་པས།  གསུང་

རྩོམ་ཕྱོགས་བསྒྲིགས་འདི་ཉིད་བོད་ཀྱི་གནའ་རབས་རྩོམ་

རིག་སྤྱི་ལ་མཚོན་ན་རྒྱ་མཚོའི་ནང་གི་ཆུ་ཐིགས་ལྟ་བུ་ཞིག་

རེད།  དེ་བས་བསོད་ནམས་རྩེ་མོ་དང་ངེད་གཉིས་ཀྱིས་

ཐོག་མར《གངས་ལྗོངས་མཁས་དབང་རིམ་བྱོན་གྱི་རྩོམ་

ཡིག་རྒྱ་མཚོའི་ཆུ་ཐིགས》ཞེས་དེབ་འདིར་མཚན་བྱང་སྦྱར་

བར།  བདག་གི་བཀའ་དྲིན་ཆེ་བའི་དགེ་རྒན་ཤར་གདོང་

a 祁顺来:《藏传因明学通论》[M]，西宁：青海民族出版

社，2006年。

བློ་བཟང་བཤད་སྒྲུབ་རྒྱ་མཚོ་མཆོག་གི་ཞལ་ནས།  བསྟན་

བཅོས་ཀྱི་མཚན་ལ་དེ་ལྟར་བཏགས་ན།  ཆུ་ཐིགས་ནི་

ལོ་མང་འགོར་ན་སྐམ་སླ་བ་ཡིན་པས་རྟེན་འབྲེལ་ལ་

ཅུང་མི་ལེགས་གསུངས་ཏེ།  བསྟན་བཅོས་འདིའི་མཚན་

ལ《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་

གསེར་གྱི་སྦྲམ་བུ》ཞེས་མཚན་བྱང་གསོལ་བ་རེད།  དེར་

མ་ཟད།   དེབ་འདི ་བསྒྲིགས་ནས་ལེགས་པར་གྲུབ་

རྗེས།  སྐབས་དེའི་མཚོ་སྔོན་མི་རིགས་དཔེ་སྐྲུན་ཁང་གི་

རྩོམ་སྒྲིག་པ་སྟེ།  《སྦྲང་ཆར》དུས་དེབ་གསར་འདོན་བྱེད་

མཁན་འགྱུར་མེད(ཕ་ཡུལ་གཅན་ཚ་སྣང་ར)ངེད་གཉིས་

ནི《སྦྲང་ཆར》རྩོམ་སྒྲིག་ཁང་གིས་རྩོམ་རིག་བརྩམས་ཆོས་

ལ་བྱ་དགའ་གནང་བར་ང་རང་དཔྱད་འདེམ་པར་འབོད་

པ་མ་གཏོགས་རྒྱུས་གསལ་པོ་མེད་ཀྱང་།  ཁོང་གིས་ཚད་

མཐོ་བའི་གདེང་འཇོག་དང་བཅས་བསྟོད་པ་ཆེན་པོ་བྱས་

པར་མ་ཟད་པཎ་ཆེན་སྣང་བ་མཐའ་ཡས་སྐུ་ཕྲེང་བཅུ་

པ་ཆོས་ཀྱི་རྒྱལ་མཚན་མཆོག་ལ་གཟིགས་འབུལ་ཞུས་

པས།  སྣང་བ་མཐའ་ཡས་ཁོང་ཐུགས་དགྱེས་པ་ཆེན་པོས་

བསྔགས་བརྗོད་ཆེན་པོ་དང་བཅས“གངས་ལྗོངས་མཁས་

དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ”ཞེས་སྐུ་

དངོས་ཀྱིས་བསྟན་བཅོས་ཀྱི་མཚན་བྱང་དབུ་མེད་གཙང་

བྲིས་ཚུགས་ཆེན་ཕྱག་བྲིས་གནང་བ་དང་།  ཀྲུང་གོའི་ནང་

བསྟན་ཚོགས་པའི་ཚོགས་གཙོ་ཀྲའོ་ཕུའུ་ཁྲུའུ(赵朴初)ནས“

藏族历代文学作品选”ཞེས་རྒྱ་ཡིག་གི་མཚན་བྱང་ཕྱག་

བྲིས་གནང་བ་རེད། 

བཀྲ་ཤིས་དབང་ཕྱུག  རྒན་ལགས་ཀྱིས《རྩོམ་ཡིག་

གསེར་གྱི་སྦྲམ་བུ》ཡིས་བོད་ཀྱི་སྐད་ཡིག་རྩོམ་རིག་དང་

རིག་གཞུང་གི་སྡེ་ལ་ཐེབས་པའི་ཤུགས་རྐྱེན་དང་དོན་སྙིང་

གི་སྐོར་གསུངས་རོགས།   

རྒན་བློ་བཟང་ཆོས་གྲགས།  《རྩོམ་ཡིག་གསེར་གྱི་

《གངས་ལྗོངས་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ》བསྒྲིགས་ཚུལ་དང་དེའི་རིན་ཐང་སྐོར་གླེང་བ།

སྦྲམ་བུ》ལྟ་ཀློག་བརྒྱུད་བོད་ཀྱི་དུས་རབས་རིམ་བྱུང་

གི་རྩོམ་རིག་ལ་རྒྱུས་རགས་ཙམ་ཡོང་བས་མི་ཚད་ཐོས་

བསམ་གྱི་བློ་མིག་ཕྲ་ཞིང་ཕྱོགས་ཞེན་གུ་དོག་གི་བྱིས་བློ་

ཅན་འགའ་ཞིག་གིས་བོད་མི་རིགས་ལ་རྩོམ་པའི་རིག་པ་

མེད་ཅེས་པ་སོགས་བརྩམས་ཆོས་ཕྱོགས་བསྒྲིགས་འདི་

མ་བྱུང་སྔོན་གྱི་གནས་སྐབས་དང་བསྡུར་ན་བོད་ཀྱི་རྩོམ་

རིག་དང་རིག་གནས་ལ་ཡང་དག་པའི་ངོས་འཛིན་ཅིག་

བྱེད་ཐུབ་པ་དང་།  འདིར་འཁོད་པའི་བརྩམས་ཆོས་དག་

གི་སྒྲིག་སྟངས་ཀྱི་རིམ་པ་ནི་རྩོམ་པ་པོ་དག་གི་འཁྲུངས་

འདས་ཀྱི་ལོ་ཚིགས་ལྟར་རྩོམ་རིག་གི་དུས་རབས་དབྱེ་

མཚམས་སོ་སོར་བཀར་བ་དང་།  དུས་རབས་ཀྱི་རིམ་པ་

ལྟར་བལྟས་ཚེ་བྱེ་བྲག་གི་མཁས་པ་སོ་སོའི་གསུང་རྩོམ་གྱི་

ཁྱད་ཆོས་མངོན་པར་གསལ་བ་བཅས་ཀྱིས་བོད་ཀྱི་རྩོམ་

རིག་བྱུང་འཕེལ་གྱི་བརྒྱུད་རིམ་ལའང་ཤེས་རྟོགས་ངེས་

ཅན་ཞིག་ཡོང་བ་དང་།  མ་འོངས་པར་རང་ཅག་བོད་

ཀྱི་རྩོམ་བྱུང་ལོ་རྒྱུས་ཤིག་བྲི་བར་དཔྱད་གཞི་གང་མཁོ་

དེ་སྟོན་ལྟ་བུའི་སྟབས་བདེ་ངེས་ཅན་ཞིག་བསྐྲུན་ཡོད་

པར་སྙམ།  སྒོས་སུ་རྗེས་རབས་པས་རྩོམ་རིག་བརྩམས་

ཆོས་སྒྲིག་རྩོམ་ཐད་དཔྱད་གཞིར་རུང་བའི་རིན་ཐང་

དང་དགོས་མཁོ་ངེས་ཅན་ཞིག་བསྐྲུན་ཡོད་དེ།  ད་ལྟའི་

མཚོ་སྔོན་མི་རིགས་སློབ་ཆེན་བོད་རིག་པའི་སློབ་གླིང་

གི་གནའ་རབས་རྩོམ་རིག་གི་བསླབ་གཞི《བོད་ཀྱི་དུས་

རབས་རིམ་བྱུང་གི་རྩོམ་ཡིག་གཅེས་བསྡུས》aཞེས་པ་

a རིན་ཆེན་རྡོ་རྗེས་བསྒྲིགས།  《བོད་ཀྱི་དུས་རབས་རིམ་བྱུང་གི་རྩོམ་

ཡིག་གཅེས་བསྡུས》  [G]  ཟི་ལིང་།  མཚོ་སྔོན་མི་རིགས་དཔེ་སྐྲུན་

ཁང་།  2017ལོ། 

དང་།  《གསེར་གྱི་སྦྲམ་བུའི་མིང་ཚིག་མཆན་འགྲེལ་ནོར་

བུའི་དོ་ཤལ》bཞེས《རྩོམ་ཡིག་གསེར་གྱི་སྦྲམ་བུ》ལས་

ཐ་སྙད་མཆན་འགྲེལ་དག་གསལ་བྱེད་སུམ་ཅུའི་ཀ་མད་

ཀྱི་གོ་རིམ་ལྟར་བསྒྲིགས་པའི་ཚིག་མཛོད་སོགས་འདི་

དག་གིས་བོད་ཀྱི་སྐད་ཡིག་རྩོམ་རིག་སློབ་སྦྱོང་དང་ཞིབ་

འཇུག་བྱེད་པའི་རིག་གཞུང་གི་སྡེ་དང་།  ལྷག་པར་དུ་བོད་

ཀྱི་སྐད་ཡིག་རྩོམ་རིག་འདི་ལ་དོན་གཉེར་བྱེད་བཞིན་

པའི་མི་རིགས་སློབ་གྲྭ་ཁག་གི་སློབ་མ་ཡོངས་ཀྱི་དགོས་

མཁོ་ངེས་ཅན་ཞིག་བསྐངས་ཡོད་པ་རེད། 

བཀྲ་ཤིས་དབང་ཕྱུག  མཐར་རྒན་ལགས་ཀྱིས་སྐུ་

ངལ་ལ་མ་འཛེམས་པར་བཅར་འདྲི་དང་ལེན་གནང་

བར་ཡང་བསྐྱར་ཐུགས་རྗེ་ཆེ་ཞུ་བ་དང་ཆབས་ཅིག  རྒན་

ལགས་ཀྱི་སྐུ་གཟུགས་བདེ་ཐང་ཡོང་བ་དང་།  རྒྱལ་ཡོངས་

ཀྱི་མི་རིགས་སློབ་ཆེན་ཁག་གི་བོད་ཀྱི་གནའ་རབས་རྩོམ་

རིག་གི་སློབ་དེབ་ཐོག་མ་འདི་དང་།  《ཚད་མ་རིག་པའི་

སྤྱི་དོན》ཞེས་པ་མཛད་དེ་མི་རིགས་སློབ་ཆེན་ཁག་ཏུ་

ཚད་མ་རིག་པའི་སློབ་དེབ་མེད་པའི་སྟོང་ཆ་བསྐངས་པ་

ལ་སོགས་པ་འདི་དང་འདིས་མཚོན་པའི་མི་རིགས་སློབ་

གསོའི་རིག་ཚན་འཛུགས་སྐྱོང་གི་སློབ་གསོའི་ལས་དོན་

རླབས་པོ་ཆེ་ལ་རྗེས་སུ་ཡི་རང་དང་བཅས་རྒན་ལགས་ཀྱི་

བྱ་གཞག་ཐམས་ཅད་ཡིད་བཞིན་དུ་འགྲུབ་པའི་བཀྲ་ཤིས་

སྨོན་འདུན་ཞུའོ།།  །།

b བླ་བྲང་སྒྲོལ་མ་སྐྱབས་ཀྱིས་བསྒྲིགས།  《གསེར་གྱི་སྦྲམ་བུའི་མིང་

ཚིག་མཆན་འགྲེལ་ནོར་བུའི་དོ་ཤལ》  [G]  ལྷ་ས།  བོད་ལྗོངས་མི་

དམངས་དཔེ་སྐྲུན་ཁང་།  1997ལོ། 

མཚོ་སྔོན་སྤྱི་ཚོགས་ཚན་རིག   2024ལོའི་དེབ་བཞི་པ།

首部藏族古典文学教材《藏族历代文学作品选》的编纂及其价值

——访著名藏族学者祁顺来

扎西项秀

摘要：本文就首部藏族古典文学教材《藏族历代文学作品选》的编纂初衷、过程及困难等问题，对该

套教材的编纂者、著名藏族学者祁顺来进行采访。在采访中，祁顺来教授重点谈到当时资料收集、文献来

源、题材筛选、编纂逻辑、文学特点、参考对象、编纂过程、编纂难题，以及具体措施等方面的情况，访

谈内容对民族优秀传统文化的传承弘扬及新时代涉藏高校学科建设工作具有一定的参考价值。

关键词：藏族古典文学；《藏族历代文学作品选》；祁顺来教授

作者简介：扎西项秀，青海民族大学藏学院2023级中国少数民族语言文学专业硕士研究生。

The First Textbook of Tibetan Classical Literature, Selected Works of Tibetan 
Literature from Past Dynasties, and Its Value

——Interview with famous Tibetan scholar Qi Shunlai

Tashi Wangchuck
(master’s degree candidate, School of Tibetan Studies at Qinghai Minzu University)

Abstract: This article explores the original intention, motivation, and purpose of compiling the first textbook 

of Tibetan classical literature, Selected Works of Tibetan Literature from Past Dynasties, through an interview with 

Qi Shunlai, the editor. Among them, several methodological issues are discussed, including data collection, literature 

sources, subject selection, editing logic, literary characteristics, reference objects, editing process, editing difficulties, 

and specific measures.

Key words:  Tibetan classical literature; Selected Works of Tibetan Literature from Past Dynasties; Qi Shunlai

རྩོམ་སྒྲིག་འགན་ཁུར་བ།  བཀྲ་གོ།


